
საქართველოს 2030 წლის კლიმატის ეროვნული სტრატეგიის
2024-2025 წლების სამოქმედო გეგმა


დანართი # 1
დოკუმენტის მომზადების პროცესში დაინტერესებული მხარეების ჩართულობისა და საჯარო განხილვის ანგარიში














 საქართველოს 2030 წლის კლიმატის ეროვნული სტრატეგიის 2024-2025 წლების სამოქმედო გეგმის დოკუმენტის მომზადების პროცესში დაინტერესებული მხარეების ჩართულობისა და საჯარო განხილვის ანგარიში მომზადებულია საქართველოს გარემოს დაცვისა და სოფლის მეურნეობის სამინისტროს გარემოსა და კლიმატის ცვლილების დეპარტამენტის კლიმატის ცვლილების სამმართველოს მიერ. ანგარიშთან დაკავშირებული კითხვებისათვის მოგვწერეთ: ClimateChange@mepa.gov.ge 

2017 წელს საქართველო შეუერთდა „პარიზის შეთანხმებას“, რამაც კიდევ უფრო გააქტიურა ქვეყანაში კლიმატის ცვლილების შერბილების პოლიტიკის დაგეგმვა და შესაბამისი აქტივობების განხორციელება. პარიზის შეთანხმების თანახმად, გაეროს კლიმატის ცვლილების ჩარჩო კონვენციის წევრ ქვეყნებს ევალებათ ეროვნულ დონეზე განსაზღვრული წვლილის (NDC) ფარგლებში აღებული ვალდებულებების შესრულება. აღნიშნული მიზნით საქართველოს მთავრობამ 2021 წელს დაამტკიცა კლიმატის ცვლილების 10 წლიანი სტრატეგია და მისი თანმდევი სამწლიანი სამოქმედო გეგმა (საქართველოს 2030 წლის კლიმატის ცვლილების ეროვნული სტრატეგია და 2021-2023 წლების სამოქმედო გეგმა). სტრატეგია და სამოქმედო გეგმა მოიცავს კლიმატის ცვლილების შერბილების სტრატეგიულ ხედვებს, მიზნებს, ამოცანებსა და კონკრეტულ აქტივობებს 7 სექტორში: ენერგიის გენერაცია და გადაცემა, ტრანსპორტი, შენობები, მრეწველობა, სოფლის მეურნეობა, ნარჩენების მართვა და სატყეო მეურნეობა. 

კლიმატის ცვლილების 2024-2025 წლების სამოქმედო გეგმა საქართველოს გარემოს დაცვისა და სოფლის მეურნეობის სამინისტრომ მოამზადა 2023 წელს და ის წარმოადგენს განახლებულ გეგმას, რომელიც მოიცავს, როგორც წინამორბედი გეგმიდან გადმოსულ აქტივობებს, ასევე ახალ აქტივობებს 2024-2025 წლების პერიოდისთვის. დოკუმენტი მომზადდა დაინტერესებული მხარეების ჩართულობით. დოკუმენტის მომზადების პროცესში მონაწილეობას იღებდნენ საქართველოს სახელმწიფო უწყებების,  მუნიციპალიტეტების, ასევე საერთაშორისო, კერძო და სამოქალაქო სექტორების წარმომადგენლები.

განახლებული 2024-2025 წლების სამოქმედო გეგმის მომზადება დაიწყო 2023 წლის მაისში. სამოქმედო გეგმის მომზადების პროცესში ჩართული იყო დაინტერესებულ მხარეთა ფართო წრე, რომელიც მოიცავდა წარმომადგენლებს საჯარო უწყებებიდან, აგრეთვე კერძო, სამეცნიერო, სამოქალაქო და საერთაშორისო დონორი ორგანიზაციებიდან. ასევე, სამოქმედო გეგმის სექტორული მიმართულებების გათვალისწინებით, შემუშავების პროცესში, აქტიურ მონაწილეობას იღებდნენ შესაბამისი სექტორის ექსპერტები. დაინტერესებული მხარეების ჩართულობა მოიცავდა სექტორული ტექნიკური სამუშაო ჯგუფების შეხვედრებს, ინტერვიუებს და კონსულტაციებს დარგობრივ განმახორციელებელ უწყებებთან და დონორ ორგანიზაციებთან, აგრეთვე შეხვედრებს და დისკუსიებს სხვა დაინტერესებულ პირებთან და მათი კომენტარების გათვალისწინებას სამოქმედო გეგმის შემუშავების ყველა ეტაპზე.

საწყის ეტაპზე შედგა კონსულტაციები თემატურ ექსპერტებთან და 2021-2023 წლების სამოქმედო გეგმის განმახორციელებელი სექტორული სამინისტროების, სააგენტოების, მუნიციპალიტეტების და დონორი ორგანიზაციების წარმომადგენლებთან. ამ საკონსულტაციო შეხვედრების მიზანი იყო მიმდინარე სამოქმედო გეგმისთვის საბაზისო ინფორმაციის, მონაცემების, პროგნოზების, დარგში არსებული და დაგეგმილი პოლიტიკის დოკუმენტების და მომავალში დაგეგმილი ღონისძიებების შესახებ ინფორმაციის მოპოვება და დაზუსტება, რაც დაეხმარა ექსპერტებს 2024-2025 წლების სამოქმედო გეგმაში შესატანი პოტენციური აქტივობების იდენტიფიცირებაში.  

სამოქმედო გეგმის პირველადი ვერსიის შემუშავების შემდეგ დაინტერესებული მხარეების აქტიური ჩართულობის უზრუნველსაყოფად 2023 წლის 10-11 აგვისტოს გაიმართა სექტორული ტექნიკური სამუშაო ჯგუფების შეხვედრები, შეხვედრებში მონაწილეობას იღებდნენ დარგობრივი ექსპერტები, სახელწიფო და კერძო უწყებების, სამოქალაქო სექტორის და სამეცნიერო წრეების, ასევე  საერთაშორისო ორგანიზაციების წარმომადგენლები. შეხვედრებზე, ტექნიკურ სამუშაო ჯგუფებში, წარმოდგენილი და განხილული იყო ახალ სამოქმედო გეგმაში შეტანილი პოტენციური აქტივობები. შეხვედრა გაიმართა ჰიბრიდულ ფორმატში: ფიზიკურად ქ. თბილისში, ონლაინ კი Teams-ის პლატფორმის საშუალებით. უზრუნველყოფილი იყო ქართულ-ინგლისური თარგმანი. შეხვედრის შემდეგ დაინტერსებულ მხარეებს დაეგზავნათ სამოქმედო გეგმის პირველადი სამუშაო ვერსია ქართულ და ინგლისურ ენებზე კომენტარების წარდგენის მიზნით. შეხვედრაზე წარმოდგენილი და შემდგომ წერილობით მიღებული კომენტარების საფუძველზე შემუშავდა სამოქმედო გეგმის მეორე სამუშაო ვერსია. 

გეგმის მეორე სამუშაო ვერსია წარდგენილი იყო შემდგომი განხილვისათვის რიგით მეორე სექტორული ტექნიკური სამუშაო ჯგუფების შეხვედრებზე, რომლებიც გაიმართა 2023 წლის 4, 5 და 9 ოქტომბერს. შეხვედრის მონაწილეები იყვნენ სამინისტროების, სააგენტოების, სამეცნიერო, არასამთავრობო და საერთაშორისო ორგანიზაციების წარმომადგენლები, დარგობრივი ექსპერტები და ასევე სხვა დაინტერესებული მხარეები. შეხვედრა გაიმართა ჰიბრიდულ ფორმატში: ფიზიკურად ქ. თბილისში, ონლაინ კი Zoom-ის პლატფორმის მეშვეობით. შეხვედრის შემდეგ დაინტერსებულ მხარეებს დაეგზავნათ სამოქმედო გეგმის მეორე სამუშაო ვერსია ქართულ და ინგლისურ ენებზე კომენტარების წარდგენის მიზნით. შეხვედრაზე წარმოდგენილი და შემდგომ წერილობით მიღებული კომენტარების საფუძველზე შემუშავდა სამოქმედო გეგმის საბოლოო სამუშაო ვერსია. 

სამოქმედო გეგმის საბოლოო სამუშაო ვერსია შესაბამის ვადაში განსახილველად დაეგზავნა სახელმწიფო უწყებებს 2023 წლის 4 დეკემბერს.

კლიმატის სამოქმედო გეგმის მომზადებაში ფართო საზოგადოების ჩართულობის მიზნით, 2023 წლის 27 ნოემბერს, გარემოს დაცვისა და სოფლის მეურნეობის სამინისტროსა და გარემოსდაცვითი ინფორმაციის და განათლების ცენტრის ვებგვერდებზე გამოქვეყნდა სამოქმედო გეგმის სამუშაო ვერსია უკუკავშირისთვის (სამინისტროს ვებგვერდი და ცენტრის ვებგვერდი) მსურველებს კომენტარებისა და წინადადებების წარდგენა შეეძლოთ მითითებულ ელ. ფოსტის მისამართებზე: Kakha.Lomashvili@mepa.gov.ge და climate.change@mepa.gov.ge 2023 წლის 11 დეკემბრამდე (იხ. ფოტო 1 - გარემოს დაცვისა და სოფლის მეურნეობის სამინისტროს ვებგვერდი და ფოტო 2 - გარემოსდაცვითი ინფორმაციისა და განათლების ცენტრის ვებგვერდი).

	წაიშალოს შპს ,, ფაზისი ენერჯი და იენუგენი“
	დამოუკიდებელი ექსპერტი
	გათვალისწინებულია

,, ფაზისი ენერჯი და იენუგენი“ აშენებს ამ აქტივობაში ჩამოთვლილ რამდენიმე ჰიდროელექტროსადგურს. 

	9
	აქტივობა 1.3.1. საქართველოს გადამცემი ქსელის განვითარების ათწლიანი გეგმის განხორციელება ელექტროგადაცემის კომპანიებისთვის.

ეროვნული გადაცემის სისტემების ინფრასტრუქტურის გაძლიერება, არსებული პრობლემების მოგვარება, სამომავლო გამოწვევებზე რეაგირება და ქსელის შესაძლებლობების განხორციელება, მათ შორის, განახლებადი ენერგიის წყაროების (ქარისა და მზის)  ინტეგრაცია ქსელში.

2026 წლამდე ინტეგრირებულია 152.08 მგვტ. ჯამური დადგმული სიმძლავრის ქარის და მზის  სადგურები.
	სავარაუდოდ მცირე ჰესებიც {მსგავსად ქარის და მზის სადგურებისა} ასევე საჭიროებენ ინტეგრაციას ქსელში?
	დამოუკიდებელი ექსპერტი
	ამ შემთხვევაში საუბარი გვაქვს ცვალებადი გენერაციის ენერგიის წყაროებზე (მზე და ქარი). ქსელი 

	10
	აქტივობა 1.4.1. საქართველოს ენერგეტიკის და კლიმატის ეროვნული ინტეგრირებული გეგმა

2024 წლის ბოლომდე დამტკიცებულია საქართველოს ენერგეტიკის და კლიმატის ეროვნული ინტეგრირებული გეგმა
	შემოთავაზებული ჩასწორება: 2024 წლის ბოლომდე დამტკიცებულია საქართველოს ენერგეტიკის და კლიმატის ეროვნული ინტეგრირებული გეგმა, ასევე მისი სგშ და სგშ რეკომენდაციების მოთხოვნები სრულადაა მასში ინტეგრირებული.


დასაბუთება: საჭიროა სრულად იყოს სტრატეგიულ დოკუმენტებში ინტეგრირებული და დამტკიცებული სგშ და სგშ რეკომენდაციები.
	დამოუკიდებელი ექსპერტი
	არ არის გათვალისწინებული.

დოკუმენტის დამტკიცებისას გაივლის კანონმდებლობით გათვალისწინებულ ყველა პროცედურას, მათ შორის სგშ-ს. შესაბამისად, სგშ-ს ცალკე საკითხად გამოტანა არ არის მიზანშეწონილი



	11
	აქტივობა 1.4.2 საქართველოს მწვანე ეკონომიკის განვითარებისთვის ერთიანი გრძელვადიანი მულტისექტორული სტრატეგიული დოკუმენტების შემუშავება.


2026 წლამდე შემუშავებულია და დამტკიცებულია საქართველოს მწვანე ზრდის სტრატეგია
	შემოთავაზებული ჩასწორება: 2026 წლამდე შემუშავებულია და დამტკიცებულია საქართველოს მწვანე ზრდის სტრატეგია, ასევე მისი სგშ და სგშ რეკომენდაციების მოთხოვნები სრულადაა მასში ინტეგრირებული.
	დამოუკიდებელი ექსპერტი
	არ არის გათვალისწინებული.

დოკუმენტის დამტკიცებისას გაივლის კანონმდებლობით გათვალისწინებულ ყველა პროცედურას, მათ შორის სგშ-ს. შესაბამისად, სგშ-ს ცალკე საკითხად გამოტანა არ არის მიზანშეწონილი.

	12
	აქტივობა 1.4.2 საქართველოს მწვანე ეკონომიკის განვითარებისთვის ერთიანი გრძელვადიანი მულტისექტორული სტრატეგიული დოკუმენტების შემუშავება.

2026 წლამდე შემუშავებულია და დამტკიცებულია საქართველოს მწვანე ზრდის სტრატეგიის სამოქმედო გეგმა
	შემოთავაზებული ჩასწორება:2026 წლამდე შემუშავებულია და დამტკიცებულია საქართველოს მწვანე ზრდის სტრატეგიის სამოქმედო გეგმა, მისი სგშ და სგშ რეკომენდაციების მოთხოვნები სრულადაა მასში ინტეგრირებული
	დამოუკიდებელი ექსპერტი
	არ არის გათვალისწინებული.

დოკუმენტის დამტკიცებისას გაივლის კანონმდებლობით გათვალისწინებულ ყველა პროცედურას, მათ შორის სგშ-ს. შესაბამისად, სგშ-ს ცალკე საკითხად გამოტანა არ არის მიზანშეწონილი.

	აქტივობა 1.4.2 საქართველოს მწვანე ეკონომიკის განვითარებისთვის ერთიანი გრძელვადიანი მულტისექტორული სტრატეგიული დოკუმენტების შემუშავება.

არამატერიალური დახმარება  - მსოფლიო ბანკი (WB)  

	რა იგულისხმება არამატერიალური დახმარების ქვეშ, არ მოითხოვს ეს საქმიანობა დაფინანსებას თუნდაც უშუალოდ მსოფლიო ბანკის მხრიდან? ამასთან, უაპელაციოდ ვერ ვენდობით გადაწყვეტებს თვით მსოფლიო ბანკის მხრიდანაც კი: საქართველოს ენერგეტიკის სგშ, მომზადებული მსოფლიო ბანკის დაკვეთით 2005-2007 წლებში არ აღმოჩნდა ბოლომდე მართებული, იხ. Georgia’s Power Sector: Strategic Environmental Assessment, Final Report, December 2007 - South East Europe Consultants, რომლის თანახმადაც  საქართველოში მზისა და ქარის ენერგიის განვითარება გაუმართლებელია, ენერგოეფექტურობა კი საერთოდ არ არის განხილული (იხ. https://web.archive.org/web/20110408223026/http://bankwatch.org/documents/risky_deal_risky_business.pdf) .
	დამოუკიდებელი ექსპერტი
	არამატერიალური დახმარების ქვეშ იგულისხმება -in kind contribution, რაც გულისხმობს დახმარებას  არა-ფინანსური  რესურსების მეშვეობით. ამ დახმარების შინაარსი სწორედ ის არის რომ ის დაფინანსებას არ საჭიროებს. მსოფლიო ბანკი თავისი დახმარების პროექტში დებს საჭირო რესურსს (პირობითად თუ ეს არის ექსპერტის დახმარება, მსოფლიო ბანკი უხდის ამ ექსპერტს თანხას). დახმარებაში მსოფლიო ბანკის ნდობის საკითხი ცოტა გაურკვეველია. მითუმეტეს რომ გადაწყვეტილების მიმღები საქართველო იქნება. რაც შეეხება ანგარიშს, ის მოძველებულია და არ არის აქტუალური ვინაიდან მას შემდეგ საქართველომ ბევრი რეფორმა განახორციელა ასოცირების ხელშეკრულების ფარგლებში. ცხადია 2007 წლის წარმოდგენილ დოკუმენტში ბევრი რამ არ იქნება დღევანდელობასთან შესაბამისობაში.

	14
	აქტივობა 1.4.3. მწვანე წყალბადის სტრატეგიის, სამოქმედო გეგმისა და გზამკვლევის შემუშავება

2026 წლამდე შემუშავებულია და დამტკიცებულია მწვანე წყალბადის სტრატეგია
	შემოთავაზებული ჩასწორება: 2026 წლამდე შემუშავებულია და დამტკიცებულია მწვანე წყალბადის სტრატეგია, მისი სგშ და სგშ რეკომენდაციების მოთხოვნები სრულადაა მასში ინტეგრირებული.
	დამოუკიდებელი ექსპერტი
	არ არის გათვალისწინებული.

დოკუმენტის დამტკიცებისას გაივლის კანონმდებლობით გათვალისწინებულ ყველა პროცედურას, მათ შორის სგშ-ს. შესაბამისად, სგშ-ს ცალკე საკითხად გამოტანა არ არის მიზანშეწონილი

	15
	აქტივობა 1.4.3. მწვანე წყალბადის სტრატეგიის, სამოქმედო გეგმისა და გზამკვლევის შემუშავება

2026 წლამდე შემუშავებულია და დამტკიცებულია მწვანე წყალბადის სტრატეგიის სამოქმედო გეგმა

	
შემოთავაზებული ჩასწორება: 2026 წლამდე შემუშავებულია და დამტკიცებულია მწვანე წყალბადის სტრატეგიის სამოქმედო გეგმა, მისი სგშ და სგშ რეკომენდაციების მოთხოვნები სრულადაა მასში ინტეგრირებული.
	დამოუკიდებელი ექსპერტი
	არ არის გათვალისწინებული.

დოკუმენტის დამტკიცებისას გაივლის კანონმდებლობით გათვალისწინებულ ყველა პროცედურას, მათ შორის სგშ-ს. შესაბამისად, სგშ-ს ცალკე საკითხად გამოტანა არ არის მიზანშეწონილი

	აქტივობა 1.4.3. მწვანე წყალბადის სტრატეგიის, სამოქმედო გეგმისა და გზამკვლევის შემუშავება

2026 წლამდე შემუშავებულია და დამტკიცებულია მწვანე წყალბადის სტრატეგიის გზამკვლევი
	შემოთავაზებული ჩასწორება: 2026 წლამდე შემუშავებულია და დამტკიცებულია მწვანე წყალბადის სტრატეგიის გზამკვლევი, მისი სგშ და სგშ რეკომენდაციების მოთხოვნები სრულადაა მასში ინტეგრირებული.
	დამოუკიდებელი ექსპერტი
	არ არის გათვალისწინებული.

დოკუმენტის დამტკიცებისას გაივლის კანონმდებლობით გათვალისწინებულ ყველა პროცედურას, მათ შორის სგშ-ს. შესაბამისად, სგშ-ს ცალკე საკითხად გამოტანა არ არის მიზანშეწონილი

	17
	კომენტარი დოკუმენტზე
	ჩასწორება დამატებითი ღონისძიების თაობაზე 
ღონისძიება 1.4.4. ჰიდროელექტროსადგურების ენერგიის ეკოლოგიურ-სოციალურ-ეკონომიკური სარგებელისა და ხარჯის და კუმულაციური ზემოქმედებების დიაგნოსტიკური კვლევა

აქტივობის დასაბუთება: კლიმატის და ენერგეტიკის ინტეგრირებული გეგმის სტრატეგიული გარემოსდაცვითი შეფასების სამუშაო ვერსიაში მოყვანილი რუკებით დოკუმენტირებულია არსებული და ასევე დაგეგმილი ჰესების კუმულაციური ზემოქმედების მკაფიო სურათი - ასზე მეტი ახალი ჰესი საქართველოს ყველა ძირითადი მდინარის აუზში. ამასთან, საქართველოს მწვანეთა მოძრაობის კვლევაში მოყვანილია დასაბუთება, რომ სათუოა ეკონომიკური სარგებლიანობა საჯარო ინტერესების კუთხით (https://greens.ge/storage/publications/June2023/fgQR0AVNbbTpCi3VdQ7B.pdf),  მაშინ როცა შეუსწავლელი რჩება გარემოზე კუმულაციური ზემოქმედების მასშტაბი. მსგავსი ანალიზის ჩატარებას იმპერატიულად ითხოვს გარემოსდაცვითი შეფასების კოდექსი. ამგვარი კვლევის ჩატარების შედეგად ინვესტირების მოდალობის  სტრუქტურული ცვლილების გარეშე საჯარო ინტერესების სასარგებლოდ კლიმატის გეგმის შემდეგი იტერაცია მხარს ვეღარ დაუჭერს ჰიდროენერგეტიკის შემდგომ განვითარებას.
	დამოუკიდებელი ექსპერტი
	არ არის გათვალისწინებული

აღნიშნულის შეტანას მიზანშეწონილად არ მივიჩნევთ ვინაიდან გენერაციის ობიექტებს ისედაც ევალებათ ტექნიკურ-ეკონომიკური შესწავლა სადაც ეს საკითხი განხილული და შესწავლილი იქნება.

	აქტივობა 2.4.1. სივრცითი განვითარების დოკუმენტების  შემუშავება ქალაქებისათვის: ბათუმი, ზუგდიდი,  ონი.
	ზუგდიდი არ არის უკვე შემუშავებული?
	დამოუკიდებელი ექსპერტი
	აქტივობა ამოღებულია კლიმატის 2024-2025 წწ. სამოქმედო გეგმიდან დამფინანსებლის თხოვნით რადგან პროექტის ფარგლები  ჯერ საბოლოოდ არ არის ცნობილი

	აქტივობა 3.5.1 დანერგილი
სატრენინგო პროგრამების შესაბამისად ექსპერტების გადამზადება და სერტიფიცირება

	მიზანშეწონილია
ცენტრის სახელწოდება აისახოს სრულყოფილად - სსიპ განათლების ხარისხის
განვითარების ეროვნული ცენტრი
	საქართველოს განათლებისა და მეცნიერების
სამინისტრო
	გათვალისწინებულია











	[bookmark: _Hlk153836203]20
	2.3.1 თბილისის სატრანსპორტო პოლიტიკის ფარგლებში გათვალისწინებული ღონისძიებების განხორციელება.
	ინდიკატორის “2025 წლის ბოლოსთვის ქალაქში მოძრაობს 18 მეტრიანი 200 ერთეული ავტობუსი” ფორმულირება შეიცვალოს და ჩამოყალიბდეს შემდეგ ნაირად “2025 წლის ბოლოსთვის ქალაქში მოძრაობს 18 მეტრიანი 160 ერთეული ავტობუსი ახალ სამარშრუტო ქსელის სატრანზიტო დერეფნებზე”

ინდიკატორის “2025 წლის ბოლოსთვის მოდერნიზებულია მეტროს 12 სადგური” შეიცვალოს და ჩამოყალიბდეს შემდეგნაირად “2025 წლის ბოლოსთვის მომზადებულია ტექნიკური დოკუმენტაცია თბილისის მეტროს 12 სადგურის მოდერნიზებისათვის”

ინდიკატორის “2025 წლის ბოლოსთვის შეძენილია 40 ახალი მეტროს ვაგონი” შეიცვალოს და ჩამოყალიბდეს შემდეგნაირად “2025 წლის ბოლოსთვის გამოცხადებულია ტენდერი ახალი მეტროს ვაგონების შეძენის თაობაზე”

ინდიკატორის “2025 წლის ბოლოსთვის თბილისის ქუჩებში მოქმედებს 5 ახალი გონიერი შუქნიშანი” შეიცვალოს და ჩამოყალიბდეს შემდეგნაირად “2025 წლის ბოლოსთვის თბილისის ქუჩებში მოქმედებს სულ მცირე 40 ახალი გონიერი შუქნიშნის ობიექტი, რომელიც ემსახურება არამოტორიზებული მგზავრობების და საზოგადოებრივი ტრანსპორტის პრიორიტეტიზაციას”

ინდიკატორის “2025 წლის ბოლოსთვის ამოქმედებული და რეაბილიტირებულია 4 საბაგირო ხაზი” ფორმულირება შეიცვალოს და ჩამოყალიბდეს შემდეგნაირად “2025 წლის ბოლოსთვის ამოქმედებული და რეაბილიტირებულია სულ მცირე 1 საბაგირო ხაზი”

ინდიკატორის “2025 წლის ბოლოსთვის მულტი-მოდალური გეგმარების პრინციპების შესაბამისად რეაბილიტირებულია, 5 ახალი ქუჩა” ფორმულირება შეიცვალოს და ჩამოყალიბდეს შემდეგნაირად “2025 წლის ბოლოსთვის მულტი-მოდალური დაგეგმარების პრინციპების შესაბამისად დიზაინი განახლებულია  3 ახალ ქუჩაზე”
	
გერმანიის საერთაშორისო თანამშრომლობის საზოგადოება (GIZ)

	გათვალისწინებულია

სსიპ თბილისის მუნიციპალიტეტის ტრანსპორტისა და ურბანული განვითარების სააგენტოსთან გამართული კონსულტაციების საფუძველზე

	2.3.2. ბათუმის მდგრადი ურბანული მობილობის გეგმით გათვალისწინებული ღონისძიებების განხორციელება
	აქტივობის სახელწოდება შეიცვალოს და ჩამოყალიბდეს შემდეგნაირად “2.3.2. ბათუმის მდგრადი ურბანული მობილობის გეგმით და ბათუმის ველო-გადაადგილების გენერალური გეგმით გათვალისწინებული ღონისძიებების განხორციელება”

აღწერას დაემატოს შემდეგი პუნქტი: “ბათუმის ველო გაზიარების სისტემის „ბათუმი ველოს“ განახლებას.”

დაემატოს ინდიკატორი “2025 წლის ბოლოსთვის, ბათუმში განხორციელებულია მდგრადი ტრანსპორტის ხელშემწყობი 5 საპილოტე ინფრასტრუქტურული პროექტი”
	
გერმანიის საერთაშორისო თანამშრომლობის საზოგადოება (GIZ)

	გათვალისწინებულია 

ბათუმის მუნიციპალიტეტის მერიასთან გამართული კონსულტაციების საფუძველზე

	22
	2.3.5. აჭარის რეგიონალური საზოგადოებრივი ტრანსპორტის ფორმალური სისტემის განვითარება
	დაემატოს აქტივობა შემდეგი ფორმულირებით “2.3.5. აჭარის რეგიონალური საზოგადოებრივი ტრანსპორტის ფორმალური სისტემის განვითარება”

აღწერა
“აქტივობა გულისხმობს:
აჭარის ა.რ.-ის მუნიციპალიტეტებისა და მთავრობის მონაწილეობით სამუშაო ჯგუფის შექმნას;
ორგანიზაციული განვითარების რამდენიმე ტექნიკური წინადადების შემუშავებას;
ტექნიკური დოკუმენტაციის მომზადება კაპიტალური ინვესტიციისათვის.”

ინდიკატორები
“2025 წლის ბოლოსთვის შექმნილია და ფუნქციონირებადია სამუშაო ჯგუფი აჭარის ა.რ. მუნიციპალიტეტებისა და მთავრობის მონაწილეობით

2025 წლის ბოლოსთვის შემუშავებულია ორგანიზაციული განვითარების სულ მცირე 2 ტექნიკური წინადადება

2025 წლის ბოლოსთვის შემუშავებულია კაპიტალური ინვესტიციისათვის საჭირო ტექნიკური დოკუმენტაციის პაკეტი”

დადასტურების წყარო
“აჭარის ა.რ. ფინანსთა და ეკონომიკის სამინისტროს ანგარიში”	

პასუხისმგებელი უწყება
“აჭარის ა.რ. ფინანსთა და ეკონომიკის სამინისტრო”

პარტნიორი უწყებები
“საქართველოს ეკონომიკისა და მდგრადი განვითარების სამინისტრო

აჭარის ა.რ. მთავრობა

აჭარის მუნიციპალიტეტები”

განხორციელების ვადა
“2025 წ. IV კვარტალი”	
ბიუჯეტი
“GIZ-ის ტექნიკური მხარდაჭერა”
	
გერმანიის საერთაშორისო თანამშრომლობის საზოგადოება (GIZ)

	გათვალისწინებულია
აჭარის ა.რ. ფინანსთა და ეკონომიკის სამინისტროსთან კონსულტაციების საფუძველზე

	2.1.1. ტექინსპექტირება გაუვლელი სატრანსპორტო საშუალებების გამოსავლენად მუნიციპალიტეტების მიერ შესყიდული სახელმწიფო სანომრე ნიშნის ამომცნობი ე.წ „ჭკვიანი კამერების“ შსს-ს ვიდეომეთვალყურეობის ერთიან ქსელში ჩართვა
	შსს არ უნდა ეწეროს ამ აქტივობაში პასუხისმგებელ უწყებად, რადგან არ არის პასუხისმგებელი კამერების შეძენეზე და პასუხისმგებელია მხოლოდ შესყიდული კამერების სისტემაში ჩართვაზე. 
ინდიკატორის ფორმულირება შეიცვალოს ისე 
	საქართველოს შინაგან საქმეთა სამინისტრო
	გათვალისწინებულია კონსულტაციების საფუძველზე:

ინდიკატორი “2026 წლამდე მუნიციპალიტეტების მიერ შესყიდული 64 ვიდეოკამერა ოპერირებს და ჩართულია შსს-ს ერთიან ქსელში”  ჩამოყალიბდა შემდეგი სახით
“2026 წლამდე მუნიციპალიტენების მიერ შესყიდული კამერების 100% ჩართულია შსს-ს ერთიან ქსელში” 

	24
	2.4.4. არამოტორიზებული საშუალებებისა და საზოგადოებრივი ტრანსპორტის გადადგილებისთვის ადაპტირებული გზების, სხვა გზების, მათზე მოძრაობის მიმართულებების და განთავსებული საგზაო ინფრასტრუქტურის დიგიტალიზაცია.

	სტატუსი: ამოცანა შესრულებულია.
საჯარო რეესტრი Google-თან თანამშრომლობს პარტნიორობის პროგრამის (Map Content Partners Program ) ფარგლებში, რაც Google-ის ინტერაქტიულ რუკაზე - Google Maps ავტორიტეტული ორგანოს მიერ მონაცემების სისტემურ ატვირთვას გულისხმობს.  Google-მხრიდან განსაზღვრულია მენეჯერი, საკონტაქტო პირი, ვისთანაც შეგვიძლია კომუნიკაცია ელ-ფოსტის საშუალებით.
არსებული მდგომარეობით, Google-ზე
· ატვირთული და გამოქვეყნებულია 2 მუნიციპალიტეტის გეომონაცემები (გზათა ქსელი, შენობა-ნაგებობები, მისამართები, ინტერესის ობიექტები - PoI – Points of Intersts, ინტერესის ობიექტები სატრანსპორტო ინფრასტრუქტურის ობიექტებსაც მოიცავს); 
· ატვირთულია მთელი საქართველოს გზათა ქსელი დაახლოებით 104 000 კმ. ამ ეტაპზე მონაცემები არ არის გამოქვეყნებული, მაგრამ Google-ის წარმომადგენლის ინფორმაციით, მალე გამოქვეყნდება;
რაც შეეხება მონაცემების პერიოდულ განახლებას Google-ის ინტერაქტიულ რუკაზე, საჯარო რეესტრის მიერ ახალი ორთოფოტო გეგმების წარმოების შესაბამისად მიმდინარეობს გეო-მონაცემთა უწყვეტი განახლება მუნიციპალიტეტების მიხედვით. განახლებული მონაცემები Google-ის პარტნიორობის პროგრამის ფარგლებში შესაბამისი პერიოდულობით აიტვირთება.
	იუსტიციის სამინისტრო

სსიპ საჯარო რეესტრის ეროვნული სააგენტო
	გათვალისწინებულია 


რადგანაც შესრულებულია, ამოღებული იქნა სამოქმედო გეგმიდან 

	1.1.2. მზის ენერგიიდან ელექტროენერგიის გამომუშავების ტექნიკური და
პროცედურული მხარდაჭერის სამუშაოები

2026 წლამდე მოიცავს შემდეგი მზის ელექტროსადგურების მშენებლობას: მარნეული - 68 მგვტ. 
2030 წლამდე მოიცავს შემდეგი მზის ელექტროსადგურების მშენებლობას: უდაბნო -6.8 მგვტ. 
	მოგახსენებთ, რომ მზის ენერგიის გენერაციას რიგი პრობლემატური ნაკლოვანებები ახასიათებს რომელიც მისი ეფექტურად გამოყენებას ხელს უშლის. ყველაზე მნიშვნელოვანი, მაინც მზის ნათების დროს, ენერგია მაქსიმალურად იქნეს ათვისებული და აკუმულირებული. ცნობილია, რომ მზის პანელებით ენერგიის გამომუშავების გაზრდის მიზნით მათი მაქსიმალურად სინათლის ნაკადისკენ ავტომატური პოზიციონირება, ძალზედ ეფექტურია.
ჩვენის მხრივ კი წარმოდგენილია მზის პანელების პოზიციონირების ახალი მოწყობილობა, რომელიც ცნობილი ძვირად ღირებული/არარენტაბელური ე.წ „აქტუატორი“ (1200 ) განშლადობისგან განსხვავდება, მაქსიმალური (1800) გრადუსზე განშლადობის მექანიკური პრინციპით. ძალუძს 500 კგ. სიმძიმის ოპერირება, არის მარტივად ასაწყობი ან დასამონტაჟებელი, 3 განზომილებაში ბრუნვისასაც. (ავტომატური რეჟიმისთვის დასჭირდება მარტივი პროგრამა ძრავების სამართავად) სტაციონარული მზის პანელებისგან განსხვავებით 30% -მდე მეტ ენერგიას ითვისებს. მოწყობილობის სიახლე დაცულია პატენტით. (პროცესშია). შესაძლებელია ჩავატაროთ საცდელი ჩვენება. ასეთი დიდი 68 მგვტ-იანი სადგურის მშენებლობისას, უხეშად რომ ვთქვათ, შეგვიძლია 48.4 მგვტ.-იან სიმძლავრეზე მივიღოთ 68 მგვტ. სიმძლავრე. სხვა გზის კი 68 მგვტ.-ზე მექანიკური/ავტომატური განშლადი მოწყობილობა, მზის ენერგიაზე მომუშავე სადგურის გამომუშავებულ ენერგიას (30% -ით) და რენტაბელობას კიდევ უფრო აამაღლებს! 
	შპს „ჰაიდროჯენ ტექნოლოჯი“
	არ არის გათვალისწინებული


შემოთავაზებული ტექნოლოგიური გადაწყვეტა (მოწყობილობა), არ წარმოადგენს კონკრეტულ აქტივობას ან ცვლილებას აქტივობაში, რომლის გათვალისწინებაც შესაძლებელია კლიმატის ცვლილების სამოქმედო გეგმაში 2024-2025 წლებისთვის. 

მსგავსი ტექნოლოგიური გადაწყვეტა შესაძლებელია გათვალისწინებული იყოს პროექტის განმახორციელებელის მიერ პროექტის დიზაინისა და/ან განხორციელების ეტაპზე. 

	 1.2.1. ახალი კომბინირებული თბოელექტროსადგური გარდაბანი 3-ის მშენებლობა აშენდება გარდაბანი 3 - კომბინირებულ ციკლზე მომუშავე გაზის თბოელექტროსადგური. 
	იმის გათვალისწინებით, რომ განსაკუთრებულად და არა მარტო კლიმატური ცვლილებების პერიოდში ჰიდროელექტროსადგურის ეფექტური ფუნქციონირების დაბრკოლებას წარმოადგენს წყალსაცავებში წყლის რეზერვის დონის ნაკლებობა და ამ პრობლემის გადაჭრასთან დაკავშირებული პრობლემები, ღირს მეტი ყურადღება მიაქციოთ თბოელექტროსადგურების მუშაობის ეფექტურობას (კოგენერაციული სითბო და ენერგია) და რა თქმა უნდა ეკოლოგიურობას ანუ ემისიურობას. 
განსხვავებით ცნობილი ოზონის გენერაციის სისტემებისა, ჩვენი ახალი ტექნოლოგია გამოირჩევა მთელი რიგი უპირატესობებით: მინიმუმ 4 ჯერ ენერგოეფექტურია, განურჩევლად ოზონის წარმადობისა და სახეობისა (ჰაერი; წყალი) და დანიშნულებისა, მისი კომერციული ფასი ხელმისაწვდომია, ამავე დროს მაღალრენტაბელური ტექნოლოგიაა, როგორც მომხმარებლისთვის ასევე მწარმოებლისთვის, მდგრადი და ინჟინრული გადაწყვეტით მარტივია. განსხვავებით ცნობილი ოზონის გენერაციის სისტემებისა, ჩვენი ახალი ტექნოლოგია გამოირჩევა მთელი რიგი უპირატესობებით: მინიმუმ 4 ჯერ ენერგოეფექტურია, განურჩევლად ოზონის წარმადობისა და სახეობისა (ჰაერი; წყალი) და დანიშნულებისა, მისი კომერციული ფასი ხელმისაწვდომია, ამავე დროს მაღალრენტაბელური ტექნოლოგიაა, როგორც მომხმარებლისთვის ასევე მწარმოებლისთვის, მდგრადი და ინჟინრული გადაწყვეტით მარტივია
	შპს „ჰაიდროჯენ ტექნოლოჯი“
	არ არის გათვალისწინებული

შემოთავაზებული ტექნოლოგიური გადაწყვეტა (ახალი ტექნოლოგია), არ წარმოადგენს კონკრეტულ აქტივობას ან ცვლილებას აქტივობაში, რომლის გათვალისწინებაც შესაძლებელია კლიმატის ცვლილების სამოქმედო გეგმაში 2024-2025 წლებისთვის. 

მსგავსი ტექნოლოგიური გადაწყვეტა შესაძლებელია გათვალისწინებული იყოს პროექტის განმახორციელბელის მიერ პროექტის დიზაინისა და/ან განხორციელების ეტაპზე. 

	1.3.1. საქართველოს გადამცემი ქსელის განვითარების ათწლიანი გეგმის განხორციელება ელექტროგადაცემის კომპანიებისთვის
	ეროვნული გადაცემის სისტემების ინფრასტრუქტურის გაძლიერება, არსებული პრობლემების მოგვარება, სამომავლო გამოწვევებზე რეაგირება და ქსელის შესაძლებლობების განხორციელება, მათ შორის, განახლებადი ენერგიის წყაროების (ქარისა და მზის) ინტეგრაცია ქსელში. ელექტროენერგიის დანაკარგების პრობლემა, იგივე ქსელების მდგომარეობის ეკონომიკური მაჩვენებელია. დანაკარგები ქსელებში მისი გადაცემისას არ უნდა აღემატებოდეს 10%-ს, თუმცა პრობლემა არსებობს. ელექტროგენერაციის ადგილიდან მაღალი ძაბვის ელექტროგადამცემი ხაზებით, ელექტროენერგიის ტრანსფორმატორამდე მიწოდების დანაკარგების განახევრება, მნიშვნელოვანი რესურსული/ფინანსური ნამატია. შპს „ჰაიდროჯენ ტექნოლოჯი“- ს გააჩნია მიგნება ამ მიმართულებით. ტექნოლოგია ხარჯ-ეფექტურია, მარტივია, მაღალრენტაბელურია. მზად ვართ საჩვენებელი მოდელის ასაწყობად სადემონსტრაციოდ. გთხოვთ ამ მიგნების კვლევისთვის, ფინანსური მხარდაჭერას
	შპს „ჰაიდროჯენ ტექნოლოჯი“
	არ არის გათვალისწინებული 

წარმოდგენილი სამოქმედო გეგმა არ ითვალისწინებს ფინანსურ დახმარებას, ის წარმოადგენს კონკრეტული ქმედებების ერთობლიობას, რომელთა განხორციელებას დაგეგმილია 2024-2025 წლებში კონკრეტული სახელმწიფო, კერძო და დონორი ორგანიზაციების მიერ. 

	1.4.2 საქართველოს მწვანე ეკონომიკის განვითარებისთვის ერთიანი გრძელვადიანი მულტისექტორული სტრატეგიული დოკუმენტების შემუშავება
	შპს „ჰაიდროჯენ ტექნოლოჯი“ – „ოზონ ჯორჯიას“-ს ბრენდით აწარმოებს ადგილობრივი წარმოების, მსოფლიოში მოწინავე ტექნოლოგიის, ხელმისაწვდომ ოზონის გენერატორებს. (ინოვაციური, ენერგო/ხარჯ-ეფექტური, ეკო მეგობრული, დარგთაშორისი, და მრავალმიზნობრივი მოხმარების, B2B ტექნოლოგია). ტექნოლოგიის დემოკრატიზაცია გამოიწვია მისმა ხელმისაწვდომმა ფასმა და მდგრადობამ. ოზონის როგორც დეზინფექტარორის გამოყენების სპექტრი კი ძალიან დიდია. არ არსებობს დარგი სადაც იგი დიდ საჭიროებას არ მოითხოვდეს. კვლევები წარმატებით ჩატარდა და გრძელდება სსიპ სოფლის მეურნეობის სამეცნიერო კვლევითი ცენტრი და ჯიღაურას სანერგე მეურნეობაში 2023/24 წ. ასევე ბოლნისის რეგიონის მცირე ღვინის მწარმოებელთა ვენახებში 2023/24, წარმატებით ჩატარდა ექსპერიმენტი მეთხილეთა ასოცოაციის წევრთა შორის, თხილის პლანტაციებში სენაკში 2023. მიმდინარეობს ტექნოლოგიის დანერგვა სხვადასხვა მიმართულებებით. ნებისმიერი მომხმარებლისთვის, განურჩევლად ოზონის გენერატორის დანიშნულებისა და სიმძლავრისა, როგორც ყველაზე ძლიერი დეზინფექტატორი, წარმოადგენს ხარისხის და შემოსავლების მზარდ ინსტრუმენტს. როგორც ხარჯეფექტური ინოვაცია, ქმნის ახალი მიმართულების განვითარებას, რომლის სამრეწველო პროდუქტი დეფიციტური, მზარდად მოთხოვნადი და მაღალშემოსავლიანია. როგორც ეკო მეგობრული ტექნოლოგია, პირდაპირ და ირიბად, ხელს უწყობს გარემოს და ჯანმრთელობის დაცვას, ემისიების მნიშვნელოვნად შემცირებას. 
	შპს „ჰაიდროჯენ ტექნოლოჯი“
	არ არის გათვალისწინებული 

შემოთავაზებული ტექნოლოგია არ წარმოადგენს კონკრეტულ აქტივობას ან ცვლილებას აქტივობაში, რომლის გათვალისწინებაც შესაძლებელია კლიმატის ცვლილების სამოქმედო გეგმაში 2024-2025 წლებისთვის. 


ეკონომიკის სამინისტროს მიერ მომზადებული იქნება მწვანე ზრდის სტრატეგია სადაც მოცემული იქნება ინფორმაცია ყველა ენერგოინტენსიურ დარგზე.

	1.4.3. მწვანე წყალბადის სტრატეგიის, სამოქმედო გეგმისა და გზამკვლევის შემუშავება
	შპს „ჰაიდროჯენ ტექნოლოჯი“ 2014 წლიდან ფლობს „წყალბადის გენერაციის კავიტაციურ-ელექტროლიზური მოწყობილობის“ საქ.პატენტის პატენტს P 2014 6048 B; საერთაშორისო განაცხადი - WIPO PCT WO 2014/064470 Al 01/05/2014; ტექნოლოგია წარმოადგენს „მწვანე წყალბადის“, ხარჯ და ენერგოეფექტურ, მაღალრენტაბელურ წყალბადის გენერატორს და ე.წ. „ენერგეტიკული გადასვლის“ აუცილებელ წინაპირობას; შპს „ჰაიდროჯენ ტექნოლოჯი“ მზად არის დანერგოს „მწვანე წყალბადის“ არსებული ტექნოლოგია: ტრანსპორტირება, ინდუსტრია და ენერგიის, წარმოება და განაწილებაში კომბინირებულად, მზის ენერგიიდან ელექტროენერგიის გამომუშავების ტექნოლოგიასთან ერთად. 
	შპს „ჰაიდროჯენ ტექნოლოჯი“
	არ არის გათვალისწინებული

შემოთავაზებული ტექნოლოგია, არ წარმოადგენს კონკრეტულ აქტივობას ან ცვლილებას აქტივობაში, რომლის გათვალისწინებაც შესაძლებელია კლიმატის ცვლილების სამოქმედო გეგმაში 2024-2025 წლებისთვის. 

მომზადებული იქნება მწვანე ზრდის სტრატეგია, სადაც გამოკვეთილი იქნება ის კონკრეტული სფეროები, სადაც წყალბადის გამოყენება რელევანტური იქნება.

	1.1.3 ჰიდროელექტროსადგურების ტექნიკური და პროცედურული მხარდაჭერის სამუშაოები.
	გაუგებარია, რატომ განისაზღვრა კლიმატის სამოქმედო გეგმაში
2026 წლამდე შესასრულებელ ერთ-ერთ ძირითად პრიორიტეტულ ამოცანად კვლავ
ჰიდროელექტროსადგურების წარმოების ხელშეწყობა (87.7 მეგავატი), მაშინ როდესაც ქარის და მზის
ენერგიების გამოყენების ხელშეწყობას კიდევ უფრო სიმბოლური დატვირთვა მიეცა, ვიდრე
დოკუმენტის წინა ვერსიებში (ახალი ვერსიით, 2026 წლამდე უნდა აშენდეს მხოლოდ 28 მეგავატი ქარის
და 68 მეგავატი მზის სადგურები).
	
მწვანე ალტერნატივა
	არ არის გათვალისწინებული

კლიმატის ცვლილების სამოქმედო გეგმაში ამოცანები გადმოტანილია კლიმატის ცვლილების 2030 წლის სტრატეგიიდან. 
აქედან გამომდინარე, აქტივობებიც მორგებულია სტრატეგიის ამოცანებს და მოცემულ დოკუმენტში ამოცანების ან მიზნების შეცვლა არ არის შესაძლებელი.
ამასთან ჰიდროელექტროსადგურები წარმოადგენენ ქვეყნის ენერგეტიკული პოტენციალის უმნიშვნელოვანეს ნაწილს, შესაბამისად პირველ რიგში საუბარია ჰიდროენერგეტიკული პოტენციალის განვითარებაზე.

	ამოცანა 1.1 განახლებადი ენერგიის (ქარის, მზის, ჰიდრო, ბიომასის) წარმოების ხელშეწყობა

რისკი: მოსახლეობის პროტესტების გამო სამშენებლო კომპანიების/ინვესტორების მიერ სამუშაოების შეფერხება/გაუქმება;

	დოკუმენტში მთავარ საფრთხედ რატომღაც მიჩნეულია „მოსახლეობის პროტესტის გამო სამშენებლო კომპანიების/ინვესტორების მიერ სამუშაოს შეფერხება/გაუქმება“, ნაცვლად იმ მიზეზების აღწერისა, თუ რამ გამოიწვია ეს პროტესტი.
	მწვანე ალტერნატივა
	არ არის გათვალისწინებული

სამოქმედო გეგმის ფორმატი არ ითვალისწინებს პოლიტიკის მიმართულებების ან ხედვის გასწორებას. საფრთხეებში გაწერილია მხოლოდ ის რისკები რაც ახლავს დოკუმენტში გაწერილი ღონისძიებების შესრულებას და არა ზოგადად თუ რა გამოწვევები აქვს ამა თუ იმ სექტორს.

	ამოცანა 1.1 განახლებადი ენერგიის (ქარის, მზის, ჰიდრო, ბიომასის) წარმოების ხელშეწყობა
	აუცილებელია დოკუმენტში წარმოდგენილი იყოს რეალური საფრთხეების აღწერა, და ადეკვატური ღონისძიებები. აქცენტი გადატანილი უნდა იყოს გენერაციის დივერსიფიკაციის საჭიროებაზე (ჰესების გენერაციის წილის შემცირებაზე), ენერგოეფექტურ ღონისძიებებზე ელექტროენერგიის მოხმარების მიმართულებით (ვარვარას და ფლუროსცენტული ნათურების აკრძალვა, გარე განათებების ენერგოეფექტური ლედ ნათურებით ჩანაცვლების ხელშეწყობა, ფინანსური მხარდაჭერა მოწყვლადი მოსახლეობისთვის ენერგოეფექტური მოწყობილობების შესაძენად ა.შ.), რომლის შესრულება რეალისტურია და საგრძნობი ეფექტის მიღება შეიძლება 2026 წლამდე.
	მწვანე ალტერნატივა
	არ არის გათვალისწინებული

სამოქმედო გეგმის ფორმატი არ ითვალისწინებს პოლიტიკის მიმართულებების ან ხედვის გასწორებას. საფრთხეებში გაწერილია მხოლოდ ის რისკები რაც ახლავს დოკუმენტში გაწერილი ღონისძიებების შესრულებას და არა ზოგადად თუ რა გამოწვევები აქვს ამა თუ იმ სექტორს.

ახლო მომავალში იგეგმება ვარვარის ნათურების ბაზრის კვლევა და შესაბამისი რეგულაციის შემუშავებაც.

	33
	მიზანი 1

2030 წლისთვის, საბაზისო სცენარით გათვალისწინებულ პროგნოზებთან შედარებით, ენერგიის გენერაციისა და გადაცემის სექტორში, სათბურის აირების ემისიების 15%-თ შემცირება.
	საქართველოს 2024-2025 წლებისთვის კლიმატის ცვლილების განახლებული სამოქმედო გეგმის თანახმად, ენერგეტიკის სექტორში ძირითად პრიორიტეტად კვლავ რჩება მხოლოდ ენერგიის გენერაციისა და გადაცემის სექტორი, შესაბამისი მიზნებით, ამოცანებით და ინდიკატორებით. მიგვაჩნია, რომ ენერგეტიკის სექტორი მხოლოდ გენერაცია და გადაცემა არ არის და მხოლოდ ამ მიმართულებაზე აქცენტის გაკეთება არ არის სწორი.
სამოქმედო გეგმაში ენერგეტიკის ნაწილს ცალკე ამოცანად უნდა დაემატოს ენერგოეფექტურობა, როგორც ენერგომოხმარების შემცირების შესაძლებლობა, რადგან ენერგოეფექტურობის მხოლოდ ფრაგმენტული გადანაწილება სამოქმედო გეგმის სხვადასხვა თავებში არ არის საკმარისი.
	მწვანე ალტერნატივა
	არ არის გათვალისწინებული

სამოქმედო გეგმას ვერ დაემატება რაიმე მიმართულება, მიზანი ან ამოცანა.

სამოქმედო გეგმა არ არის დამოუკიდებელი დოკუმენტი - ის გამომდინარეობს ერთ მხრივ საქართველოს ეროვნული წვლილის (NDC) დოკუმენტით განსაზღვრული მიზნებიდან, მეორეს მხრივ კი NDC განხორციელებისთვის მომზადებული კლიმატის ცვლილების 2030 წლის სტრატეგიიდან.
ეკონომიკის სექტორები და მიმართულებები, მიზნები და ამოცანები სწორედ ამ დოკუმენტებშია გაწერილი და ახალი მიზნის ან ამოცანის ჩამატება სამოქმედო გეგმაში ვერ მოხდება.

ენერგოეფექტურობა წარმოადგენს ენერგეტიკული სექტორის ნაწილს, თუმცა ის ვერ ანაცვლებს და არ არის გენერაციის სექტორზე უპირატესი. ენერგოეფექტურობა არის ისეთი ღონისძიებები, რომლებიც ამცირებს ენერგიაზე მოთხოვნას გარკვეულწილად, თუმცა ეკონომიკური ზრდიდან და სხვა რიგი ფაქტორებიდან გამომდინარე დამატებითი გენერაციის საჭიროება მაინც იქმნება.

	1.1.2. მზის ენერგიიდან ელექტროენერგიის გამომუშავების ტექნიკური და პროცედურული მხარდაჭერის სამუშაოები.
	მზის პოტენციალის ასათვისებლად, 2026 წლამდე სამოქმედო გეგმით გათვალისწინებულია მხოლოდ
ერთი 68 მეგავატის სიმძლავრის მზის სადგურის აშენება (მარნეული), მაშინ როდესაც გეგმაში
საერთოდ არაა ნახსენები სახურავის მზის სადგურები, რომელიც საკმაოდ მიმზიდველ მიმართულებად
გადაიქცა ბოლო წლებში. ნეტო აღრიცხვის ჩართვიდან დღემდე უკვე 60 მეგავატამდე სიმძლავრეა
ჩართული ქსელში (ეკონომიკის სამინისტროს პასუხი). შესაბამისად, უცნაურია, რომ ასეთი მზარდი
სექტორი საერთოდ ვერ მოხვდა კლიმატის სამოქმედო გეგმაში. ინდივიდუალური მზის გენერაცია და
მომხმარებლების აქტიურ მომხმარებლებად გარდაქმნა (Prosumer) 
ენერგოუსაფრთხოების ერთ-ერთი
პრიორიტეტული მიმართულებაა ევროკავშირის წევრ სახელმწიფოებში და ხელს უწყობს სისტემის
განტვირთვას და მედეგობის ზრდას.
მიმართულება უნდა დაემატოს სამოქმედო გეგმას,
ხოლო სამიზნე მაჩვენებელი განისაზღვროს ამ სფეროში მოქმედ კომპანიებთან კონსულტაციის
საფუძველზე. ამასთან წარმოდგენილი უნდა იყოს ხელშემწყობი ღონისძიებები ამ სექტორის კიდევ
უფრო განვითარებისთვის.
	მწვანე ალტერნატივა
	არ არის გათვალისწინებული


საკუთარი მოხმარებისათვის მზის პანელების მონტაჟი ხორციელდება კერძო პირების მიერ, შესაბამისად, შეუძლებელია, წინასწარ განისაზღვროს 2026 წლისათვის რა რაოდენობის ასეთი მომხმარებელი გვეყოლება.
რაც შეეხება სახელმწიფოს როლს ამგვარი ტექნოლოგიის ხელშეწყობის მიმართულებით, არსებობს ე.წ. „ნეტ-მეტერინგის“ სქემა.

	აქტივობა 1.1.1 ქარის ენერგიიდან ელექტროენერგიის
გამომუშავების ტექნიკური და პროცედურული მხარდაჭერის სამუშაოები“ (1 543 860 000 ლარი (571,8
მლნ აშშ დოლარი)) 

აქტივობა 1.1.3 „ჰიდროელექტროსადგურების ტექნიკური და პროცედურული
მხარდაჭერის სამუშაოები“ ( 923 940 000 ლარი (342,2 მლნ აშშ დოლარი)).

	აუცილებლად უნდა დაზუსტდეს კონკრეტულად 2026 წლამდე განსახორციელებელი პროექტებისთვის საჭირო ინვესტიციების ოდენობა და არა კოლექტიური რაოდენობა ინვესტიციების. კერძოდ აქტიობა „1.1.1 ქარის ენერგიიდან ელექტროენერგიის გამომუშავების ტექნიკური და პროცედურული მხარდაჭერის სამუშაოები“ (1 543 860 000 ლარი (571,8 მლნ აშშ დოლარი)) და 1.1.3 „ჰიდროელექტროსადგურების ტექნიკური და პროცედურული მხარდაჭერის სამუშაოები“ ( 923 940 000 ლარი (342,2 მლნ აშშ დოლარი)). უნდა განიმარტოს, რას გულისხმობს ტექნიკური და პროცედურული მხარდაჭერაც და რა თანხებს მოითხოვს ის.
	მწვანე ალტერნატივა
	არ არის გათვალისწინებული


კითხვაზე, თუ „რას გულისხმობს ტექნიკური და პროცედურული მხარდაჭერაც და რა თანხებს მოითხოვს ის“ კომპეტენციის ფარგლებში პასუხი არ გვაქვს.
თუ იგულისხმება სახელმწიფოს მხრიდან ინვესტორის მხარდაჭერა პროექტის განხორციელების სხვადასხვა ეტაპზე, ამას ახორციელებს სამინისტროს შესაბამისი ქვედანაყოფი და ამისათვის რაიმე დამატებითი ფინანსები განსაზღვრული არ არის.

	სამოქმედო გეგმის მიზნები
	კიდევ ერთი საკითხი რომელიც აუცილებელია, დაემატოს და ახლებურად განისაზღვროს 2024-2025 წლების კლიმატის სამოქმედო გეგმაში არის დეკარბონიზაცია, სადაც ძირითადი აქცენტი უნდა გაკეთდეს სუფთა ინდუსტრიის განვითარების ხელშეწყობაზე, რაც გულისხმობს ქვანახშირის, გაზის და ნავთობის ჩანაცვლებას საწარმოო პროცესებში, ინდუსტრიების ტექნოლოგიურ გადაიარაღებას და კონკურენტუნარიანობის გაზრდას. სამწუხაროდ, აღნიშნული საკითხი სათანადოდ განხილული არ არის ენერგოპოლიტიკისა და ეროვნული ენერგეტიკისა და კლიმატის სამოქმედო გეგმის სამუშაო ვერსიებშიც. კლიმატის ცვლილების სამოქმედო გეგმის სამუშაო ვერსიაში კი „თბოელექტროსადგურების საშუალო ეფექტიანობის გაუმჯობესების“ ქვეშ გათვალისწინებულია ახალი კომბინირებული თბოელექტროსადგურის „გარდაბანი 3“-ის მშენებლობა, რომელმაც სხვა სადგურების მსგავსად, უნდა იმუშაოს იმპორტირებულ ბუნებრივ აირზე. შესაბამისად, ეს აქტივობა ეწინააღმდეგება ენერგოპოლიტიკის გაცხადებულ მიზანს იმპორტირებულ საწვავზე დამოკიდებულების შემცირების
თაობაზე, რომ აღარაფერი ვთქვათ ემისიების შემცირებაზე. შესაბამისად, გაუგებარია, რატომ კეთდება აქცენტი კიდევ უფრო მეტ წიაღისეულ საწვავის მოხმარებაზე ყოველგვარი ხარ-სარგებლიანობის ანალიზის გარეშე, მაშინ როდესაც არსებობს საფრთხე, რომ ეს ინვესტიციები შესაძლოა გადაიქცეს ე.წ. „Stranded“ აქტივებად.
	მწვანე ალტერნატივა
	არ არის გათვალისწინებული

სამოქმედო გეგმას ვერ დაემატება რაიმე მიმართულება, მიზანი ან ამოცანა.

სამოქმედო გეგმა არ არის დამოუკიდებელი დოკუმენტი - ის გამომდინარეობს ერთ მხრივ საქართველოს ეროვნული წვლილის (NDC) დოკუმენტით განსაზღვრული მიზნებიდან, მეორეს მხრივ კი NDC განხორციელებისთვის მომზადებული კლიმატის 2030 წლის სტრატეგიიდან.
ეკონომიკის სექტორები და მიმართულებები, მიზნები და ამოცანები სწორედ ამ დოკუმენტებშია გაწერილი და ახალი მიზნის ან ამოცანის ჩამატება სამოქმედო გეგმაში ვერ მოხდება.

“გარდაბანი 3” არის მაღალი ეფექტურობის მქონე თბოელექტროსადგური, რომელსაც გააჩნია მნიშვნელოვანი როლი ენერგიის გენერაციაში. კერძოდ, წყალმცირობის და ზამთრის პერიოდებში თბოელექტროსადგურების გამომუშავება მნიშვნელოვანია. აქტივობა არ ეწინააღმდეგება ენერგოპოლიტიკის მიზანს, ვინაიდან პოლიტიკის მიზანი არის ენერგეტიკული უსაფრთხოების უზრუნველყოფა რაც თავის მხრივ გულისხმობს სარეზერვო სიმძლავრეების ქონასაც. აქაც უნდა აღინიშნოს, რომ ელექტროსადგურების მშენებლობა არ კეთდება მათი პოტენციალის და სისტემისთვის სარგებლიანობის გარეშეც. 

	აქტივობა 1.2.1    
ახალი კომბინირებული თბოელექტროსადგური გარდაბანი 3-ის მშენებლობა       
	სამოქმედო გეგმის მიხედვით, ახალი კომბინირებული გარდაბანი-3 თბოელექტროსადგურის მშენებლობა არის გათვალისწინებული 2026 წლამდე, რომელიც ავტორების მტკიცებით, ხელს შეუწყობს საქართველო-ევროკავშირის ასოცირების შესახებ შეთანხმებასა და მდგრადი განვითარების მიზნების შესრულებას (SDG). კერძოდ, ეს ობიექტი ხელს შეუწყობს შემდეგი მიზნების მიღწევას: SDG 3 (ჯანმრთელობა და კეთილდღეობა), SDG 7 (ხელმისაწვდომი და სუფთა ენერგია); და SDG 11 (ქალაქებისა და დასახლებების მდგრადი განვითარება).
აუცილებელია, გეგმის ავტორებმა დეტალურად წარმოადგინონ განმარტება და დასაბუთება, კონკრეტულად გაზზე მომუშავე გარდაბანი - 3 ელექტროსადგური როგორ და რა კუთხით და მიმართულებით იმოქმედებს დადებითად ზემოთაღნიშნულ მიზნებზე, განსაკუთრებით სუფთა და ხელმისაწვდომი ენერგიის კატეგორიაზე. აქვე უნდა გაკეთდეს განმარტება, როგორ უზრუნველყოფს ეს ობიექტი ქვეყნის ენერგოუსაფრთხოებას, მაშინ როცა ეს სადგური კიდევ უფრო გაზრდის იმპორტირებულ ბუნებრივ აირზე დამოკიდებულებას ან რატომ ვგეგმავთ 200 მეგავატის სიმძლავრის ბატარეას, თუ მაინც თბოელექტროსადგური დაგვჭირდება.
	მწვანე ალტერნატივა
	ენერგეტიკულ უსაფრთხოებაში მოიაზრება არამხოლოდ საკუთარი ენერგეტიკული პოტენციალის ათვისება, არამედ სარეზერვო სიმძლავრის წყაროების ქონაც და იმპორტირებული რესურსის დივერსიფიცირებასაც. მაღალი ეფექტურობის მქონე თბელექტროსადგურების ემისია ნაკლებია ვიდრე აქამდე ექსპლუატაციაში მყოფისა, შესაბამისად ენერგეტიკული უსაფრთხოების მიზნის მიღწევასთან ერთად მცირდება გარემოზე და მათ შორის ადამიანის ჯანმრთელობაზე მავნე ზეგავლენაც.

	აქტივობა 1.1.4. 200 მგვტ.სთ ენერგიის შემნახველი ბატარეის სისტემის (BESS) მონტაჟი ქსანის ქვესადგურზე. 

	სამოქმედო გეგმაში აუცილებლად უნდა დაემატოს ენერგოსექტორის მედეგობის გაზრდის საკითხი, კერძოდ, რა უნდა დაიგეგმოს ამ მიმართულებით მიწოდების უსაფრთხოების გავლენის მინიმიზაციისთვის, მაგალითად, ენერგიების ურთიერთჩანაცვლების რა შესაძლებლობები უნდა განვითარდეს (თბური ტუმბოები), ბატარეები, თუ სხვა ტექნოლოგიების ხელშეწყობა. უნდა განისაზღვროს გაზომვადი მიზნობრივი მაჩვენებლები და დროში გაწერილი ქმედებები ინდიკატორებთან ერთად.
მართალია, ამ მიმართულებით სამოქმედო გეგმაში დაემატა ახალი ამოცანა „1.1.4. 200 მგვტ.სთ ენერგიის შემნახველი ბატარეის სისტემის (BESS) მონტაჟი ქსანის ქვესადგურზე“, თუმცა ამ ამოცანის დამატებით კიდევ უფრო გაუგებარი ხდება, რატომ უნდა აშენდეს 2026 წლამდე ახალი იმპორტირებულ გაზზე მომუშავე თბოელექტროსადგური ან/და კლიმატის ცვლილებისადმი მოწყვლადი ჰიდროგენერაციის ობიექტები. განსაკუთრებით იმის გათვალისწინებით, რომ ელექტროენერგიის მოხმარება საქართველოში მცირდება 2022 წლის 1 ივლისიდან, და ეს ტენდენცია შენარჩუნდება უახლოეს მომავალშიც. სამწუხაროდ, არც ეს საკითხი არ არის ნახსენები გეგმაში
	მწვანე ალტერნატივა
	არ არის გათვალისწინებული

სამოქმედო გეგმაში ვერ შევა მომავლის ხედვის ან ამა თუ იმ მიდგომის აღმწერი აქტივობები. 
სამოქმედო გეგმა შედგება აქტივობებისგან, რომლებზე უკვე გამოყოფილია ან მოძებნილია რესურსები და რომელთა განხორციელება, ან განხორციელების დაწყება დაგეგმილია დოკუმენტით გათვალისწინებულ ვადებში.

	აქტივობა 1.4.3. მწვანე წყალბადის სტრატეგიის, სამოქმედო გეგმისა და გზამკვლევის შემუშავება
	სამოქმედო გეგმით, 2026 წლამდე გათვალისწინებულია მწვანე წყალბადის სტრატეგიის, სამოქმედო გეგმისა და გზამკვლევის შემუშავება, რისთვისაც 6 888 824,05 ლარია (1,775,000 აშშ დოლარი+ 797,833 ევრო) გამოყოფილი გერმანიის რეკონსტრუქციის საკრედიტო ბანკისა (KfW) და აზიის განვითარების ბანკის (ADB) მიერ.
დოკუმენტის მტკიცებით, ამ აქტივობამ ხელი უნდა შეუწყოს წიაღისეული რესურსის ინდუსტრიის მწვანე წყალბადთან ადაპტაციას, თუმცა სამინისტროების მხრიდან არ იყო წარმოდგენილი უფრო კონკრეტული განმარტება გარდა ერთისა, რომ ქ. ბათუმში იგეგმება წყალბადზე მომუშავე 18 ავტობუსის შემოყვანა.
გაუგებარია, რას ეფუძნება ეკონომიკის სამინისტროს ასეთი დიდი მოლოდინები მწვანე წყალბადთან დაკავშირებით ან/და რატომ უნდა დავხარჯოთ 7 მილიონამდე ლარი სტრატეგიულ გეგმასა და გზამკვლევზე. არსებული მონაცემებით ეკონომიკურად მიზანშეწონილი გამოყენება მწვანე წყალბადის შემოიფარგლება დიდი წყალწყვის სამოქალაქო და სამხედრო ხომალდებისთვის და რეალურად შორეული მომავლის საკითხია.
	მწვანე ალტერნატივა
	არ არის გათვალისწინებული 

ქვეყნისათვის მნიშვნელოვანია ფლობდეს ინფორმაციას და მიდგომებს მწვანე წყალბადის განვითარებას პერსპექტივებთან დაკავშირებით, მათ შორის საჯარო ტრანსპორტში წყალბადის გამოყენების შესაძლებლობებთან დაკავშირებით. ვინაიდან 2030 წლისთვის განახლებადების სამიზნე მაჩვენებელში უდიდეს როლს თამაშობს განახლებადი ენერგიების გამოყენება, ტრანსპორტის სექტორში წყალბადის სავარაუდო გამოყენება მნიშვნელოვნად დაეხმარება ქვეყანას განახლებადი ენერგიების სამიზნე მაჩვენებლის მიღწევაში.

	მიზანი 1: 
2030 წლისთვის, საბაზისო სცენარით გათვალისწინებულ პროგნოზებთან შედარებით, ენერგიის გენერაციისა და გადაცემის სექტორში, სათბურის აირების ემისიების 15%-თ შემცირება.
	კიდევ ერთი საკითხი რომელიც ასახული უნდა იყოს კლიმატის სამოქმედო გეგმაში, ეს არის თვითმმართველი ქალაქების მიერ მერების შეთანხმებით განსაზღვრული მიზნებისა, ამოცანების და ინდიკატორების გადმოტანა სამოქმედო გეგმაში. ჩვენი ინფორმაციით, დაასრულეს ან დასრულების ეტაპზეა შემდეგი მუნიციპალიტეტების სამოქმედო გეგმები (SECAPs): სენაკი, ონი, ბაღდათი, ფოთი, გურჯაანი, ლანჩხუთი, ჩოხატაური, დუშეთი, მცხეთა, ყაზბეგი, თელავი, სიღნაღი, ყვარელი და დედოფლისწყარო. ამასთან ქ. თბილისს აქვს მობილობის სამოქმედო გეგმაც.
	მწვანე ალტერნატივა
	არ არის გათვალისწინებული 

კონკრეტული პროექტები გათვალისწინებული არ არის. შემდგომში შესაძლებელი არის უფრო დაზუსტება კონკრეტული პროექტები. ასევე ზუსტად არ არის მათი განხორციელების პერიოდი წარმოდგენილი, აქედან გამომდინარე ამ ეტაპზე არ არის მათი შეტანა მიზანშეწონილი. თუმცა მომავალში თუკი გეგმებში უკეთ იქნება წარმოდგენილი პროექტების განხორციელების პერიოდი, მაშინ შესაძლოა შეტანილ იქნას.

	41
	ზოგადი კომენტარი დოკუმენტზე 
	სამინისტროებმა განმარტონ, როგორ განისაზღვრა საბაზისო სცენარი, რა აქტივობებს მოიცავდა და რა აქტივობებზე იყო უარი ნათქვამი კლიმატის სამოქმედო გეგმაში საბაზისო სცენარიდან;
	მწვანე ალტერნატივა
	არ არის გათვალისწინებული 

საბაზისო სცენარი განმარტებულია საქართველოს კლიმატის ცვლილების 2030 წლის სტრატეგიაში - საბაზისო სცენარის ქვეს იგულისხმება მოვლენების განვითარების პროექცია, როცა ქვეყანაში არანაირი ღონისძიებები, კერძოდ ემისიების შემცირებაზე ორიენტირებული, არ სრულდება. 
საბაზისო სცენარი არ ითვალისწინებს რაიმე ქმედებების ჩანაცვლებას ან რომელიმე აქტივობაზე უარის თქმას - საბაზისო სცენარი არის ისეთი პროგნოზი, თუ რა შედეგი დადგებოდა აქტივობების განხორციელების გარეშე. 

	ზოგადი კომენტარი დოკუმენტზე 
	სამოქმედო გეგმა უნდა განახლდეს და დაემატოს გამოტოვებული საკითხები და ასევე წაიშალოს თბოელექტროსადგურის მშენებლობის, ჰესებისა და მწვანე წყალბადის განვითარების ამოცანები

	მწვანე ალტერნატივა
	არ არის გათვალისწინებული

სამოქმედო გეგმის განახლება და ღონისძიებების ამოშლა არ არის შესაძლებელი - დოკუმენტში მითითებულია ის აქტივობები, რომლებზეც უკვე გამოყოფილია რესურსები და მათი განხორციელება იგეგმება, რის გამოც ისინი მოხვდნენ სამოქმედო გეგმაში.

	ზოგადი კომენტარი დოკუმენტზე
 
	იმისათვის, რომ კარგად და სისტემურად იქნას შესწავლილი სოფლის მეურნეობაში ჩართული ქალების საჭიროებები და სამომავლოდ შეიქმნას მათზე მორგებული პოლიტიკა და პროგრამები საჭიროა, სამოქმედო გეგმით გათვალისწინებულ საზოგადოებრივი აზრის კვლევაში გენდერული კომპონენტის ინტეგრირება. მნიშვნელოვანია, რომ კვლევის მეთოდოლოგია ითვალისწინებდეს სხვადასხვა პერსპექტივას, მათ შორის ქალების, ახალგაზრდებისა და მოწყვლადი ჯგუფების საჭიროებების ანალიზსს. კვლევის შედეგები უნდა გაანალიზდეს გენდერულ და სხვა დემოგრაფიულ ფაქტორებზე დაყრდნობით, რათა მივიღოთ ინფორმაცია კონკრეტულ საჭიროებებზე, რაც მნიშვნელოვან როლს ითამაშებს საჭიროებებზე მორგებული პასუხისმგებლიანი პოლიტიკის დაგეგმვასა და განხორციელებაში
	კავკასიის არასამთავრობო ორგანიზაციების ქსელი
	არ არის გათვალისწინებული
სამოქმედო გეგმით გათვალისწინებულ საზოგადოებრივი აზრის კვლევაში გენდერული კომპონენტის ინტეგრირება წარმოადგენს უშუალოდ კვლევის მეთოდოლოგიის შერჩევისას და განხორციელებისას გასათვალისწინებელ მიდგომას. შესაბამისად მისი გათვალისწინება/ინტეგრირება მოხდება კვლევის განხორციელების ეტაპზე.



	44
	ზოგადი კომენტარი დოკუმენტზე
	მიგვაჩნია, რომ მწვანე ზრდის სტრატეგიაში მდგრადი და კლიმატისადმი მედეგი სოფლის მეურნეობის ხელშეწყობა და გენდერული საკითხების ინტეგრირება მნიშვნელოვანი კომპონენტია საქართველოს კლიმატის ცვლილების 2023 წლის სტრატეგიის მიზნების მისაღწევად. განსაკუთრებით ისეთი პროგრამების შემუშავება, რაც გააძლიერებს ფერმერი ქალების ცოდნას, რესურსებზე ხელმისაწვდომობასა და გაზრდის ქალების როლს გარემოს დაცვისა და კლიმატის ცვლილების საკითხებში
	კავკასიის არასამთავრობო ორგანიზაციების ქსელი
	არ არის გათვალისწინებული 
გენდერულად პასუხისმგებლიანი პოლიტიკის ინტეგრირება მწვანე ზრდის სამოქმედო გეგმაში არის უშუალოდ დოკუმენტის მომზადების დროს გასათვალისწინებელი მიდგომა. შესაბამისად მისი გათვალისწინება მოხდება დოკუმენტის მომზადების ეტაპზე. 

	45
	ზოგადი კომენტარი დოკუმენტზე

	მიგვაჩნია, რომ გენდერულად პასუხისმგებლიანი პოლიტიკის ინტეგრირება მწვანე ზრდის სამოქმედო გეგმაში მნიშვნელოვანია, რათა ხელი შეეწყოს მწვანე სამუშაო ადგილების შექმნას, რომელიც ხელმისაწვდომი იქნება ქალებისთვის და ახალგაზრდებისთვის და უზრუნველყოფს ყველასთვის თანაბარი შესაძლებლობების შექმნას. ამასთანავე, ვთვლით, რომ მნიშვნელოვანია მწვანე ზრდის სტრატეგიის შემუშავების პროცესში ქალების, ახალგაზრდების, ბავშვების და მოწყვლადი ჯგუფების აქტიური მონაწილეობის უზრუნველყოფა. აღნიშნული შესაძლოა მოიცავდეს - ინკლუზიურ კონსულტაციებს, სემინარებსა და ფოკუს ჯგუფებს მრავალფეროვანი მოსაზრებებისა პერსპექტივების გასაანალიზებლად. 
	კავკასიის არასამთავრობო ორგანიზაციების ქსელი
	არ არის გათვალისწინებული 
გენდერულად პასუხისმგებლიანი პოლიტიკის ინტეგრირება მწვანე ზრდის სამოქმედო გეგმაში არის უშუალოდ დოკუმენტის მომზადების დროს გასათვალისწინებელი მიდგომა. შესაბამისად მისი გათვალისწინება მოხდება დოკუმენტის მომზადების ეტაპზე. 

	46
	ზოგადი კომენტარი დოკუმენტზე

	ასევე, მნიშვნელოვანია თემის საჭიროებებზე დაფუძნებული განახლებადი ენერგიის პროექტების ხელშეწყობა, რომლებშიც აქტიურად მონაწილეობენ ქალები და ახალგაზრდები. მსგავს პროექტებს შეუძლიათ გააძლიერონ ადგილობრივი მდგრადობა, უზრუნველყონ ეკონომიკური შესაძლებლობების ზრდა და გაზარდონ მოწყვალდი ჯგუფების გარემოსდაცვითი და ეკონომიკური შესაძლებლობები
	კავკასიის არასამთავრობო ორგანიზაციების ქსელი
	არ არის გათვალისწინებული 
შემოთავაზებული მიდგომა არ წარმოადგენს კონკრეტულ აქტივობას და ინდიკატორს, რომლის გათვალისწინებაც შესაძლებელია 2024-2025 წლის სამოქმედო გეგმაში.
აღნიშნული მიდგომა და შემოთავაზება არის, თემების, ქალების და ახალგაზრდების ხელშეწყობის პოლიტიკის ნაწილი და მათი გათვალისწინება უნდა მოხდეს უშუალოდ აქტივობების/პროექტების განხორციელების ეტაპზე შესაბამისი განმახორციელებელი უწყებების მიერ.

	47

	სამოქმედო გეგმის აქტივობებში მწვანე ეკონომიკის მიმართულებით ქალთა და ახალგაზრდების ხელმძღვანელობით წამოწყებული ინიციატივებისთვის მწვანე დაფინანსების ხელმისაწვდომობის მექანიზმების ჩამოყალიბებას ერთ-ერთ მნიშვნელოვან კომპონენტად მივიჩნევთ. ეს შეიძლება მოიცავდეს დაბალპროცენტიან სესხებს, გრანტებს ან/და ფინანსური წიგნიერების პროგრამებს
	კავკასიის არასამთავრობო ორგანიზაციების ქსელი
	არ არის გათვალისწინებული 
შემოთავაზებული მიდგომა არ წარმოადგენს კონკრეტულ აქტივობას და ინდიკატორს, რომლის გათვალისწინებაც შესაძლებელია 2024-2025 წლის სამოქმედო გეგმაში. 
აღნიშნული მიდგომა და შემოთავაზებული მექანიზმები არის ქალების და ახალგაზრდების ხელშეწყობის პოლიტიკის ნაწილი და მწვანე დაფინანსების ხელმისაწვდომობის მექანიზმების ხელშეწყობა უნდა მოხდეს უშუალოს აქტივობების განხორციელების ეტაპზე შესაბამისი განმახორციელებელი უწყებების მიერ. 


	48
	ზოგადი კომენტარი დოკუმენტზე

	სამოქმედო გეგმით გათვალისწინებულ აქტივობებსა და ქვეპროგრამებში მნიშნველოვანია წახალისდეს თემზე დაფუძნებული მწვანე პროექტები, რომლებშიც ჩართული იქნებიან ქალები, ახალგაზრდები და მოწყვლადი ჯგუფები. ეს შეიძლება მოიცავდეს განახლებად ენერგიასთან, მდგრად სოფლის მეურნეობასა და ეკოტურიზმთან დაკავშირებულ ინიციატივებს.
	კავკასიის არასამთავრობო ორგანიზაციების ქსელი
	არ არის გათვალისწინებული
შემოთავაზებული მიდგომა არ წარმოადგენს კონკრეტულ აქტივობას და/ან ინდიკატორს, რომლის გათვალისწინებაც შესაძლებელია 2024-2025 გეგმაში.

	49
	ზოგადი კომენტარი დოკუმენტზე

	ვთვლით, რომ ქალების, ახალგაზრდების და მოწყვლადი ჯგუფების წარმომადგენლების ჩართვა ენერგოეფექტურობის პროგრამებთან დაკავშირებული გადაწყვეტილების მიღების პროცესში უმნიშვნელოვანესია დასახული ამოცანების ეფექტიანად განხორციელებისათვის. ასევე, მნიშვნელოვანია მათი პერსპექტივების გათვალისწინება ცნობიერების ამაღლების ინიციატივებისა და კამპანიების შემუშავებისას.
	კავკასიის არასამთავრობო ორგანიზაციების ქსელი
	არ არის გათვალისწინებული
შემოთავაზებული მიდგომა არ წარმოადგენს კონკრეტულ აქტივობას და/ან ინდიკატორს, რომლის გათვალისწინებაც შესაძლებელია 2024-2025 გეგმაში.

	50
	ზოგადი კომენტარი დოკუმენტზე

	იმისათვის, რომ ახალგაზრდებში ეფექტიანად განხორციელდეს მდგრადი ენერგეტიკული პრაქტიკის შესახებ სწავლება, სკოლებში ენერგოეფექტურობის შესახებ ცნობიერების ამაღლების სასწავლო პროგრამების განხორციელება მნიშვნელოვანია. ვფიქრობთ, რომ აღნიშნული უზრუნველყოფს ახალგაზრდობაში ენერგიის დაზოგვის ჩვევების წახალისებასა და გარემოს მიმართ პასუხისმგებლობის კულტურის გაღვივებას. 
	კავკასიის არასამთავრობო ორგანიზაციების ქსელი
	არ არის გათვალისწინებული
შემოთავაზებული მიდგომა არ წარმოადგენს კონკრეტულ აქტივობას და/ან ინდიკატორს, რომლის გათვალისწინებაც შესაძლებელია 2024-2025 გეგმაში.



	51
	ზოგადი კომენტარი დოკუმენტზე

	მნიშვნელოვანია მდგრადი ურბანული მობილობის გეგმის ფარგლებში შემუშავებული ინფრასტრუქტურა ხელმისაწვდომი და მორგებული იყოს შეზღუდული შესაძლებლობის მქონე პირების საჭიროებებზე. ეს მოიცავს საზოგადოებრივი ტრანსპორტის დაგეგმარებას, ტროტუარების, ველოსიპედის ბილიკებისა და პარკინგის ობიექტების პროექტირებას, რომლებიც პასუხობს შეზღუდული შესაძლებლობის მქონე პირების საჭიროებებსაც
	კავკასიის არასამთავრობო ორგანიზაციების ქსელი
	არ არის გათვალისწინებული
შემოთავაზებული მიდგომა არ წარმოადგენს კონკრეტულ აქტივობას და/ან ინდიკატორს, რომლის გათვალისწინებაც შესაძლებელია 2024-2025 გეგმაში.
ეს არის ის საკითხები რომლებიც გათვალისწინებული უნდა იყოს უშუალოდ ინფრასტრუქტურის დაგეგმვისა და განხორციელების ეტაპზე განმახორციელებელის მიერ.

	აქტივობა 2.1.1
ტექინსპექტირება გაუვლელი სატრანსპორტო საშუალებების გამოსავლენად მუნიციპალიტეტების მიერ შესყიდული სახელმწიფო სანომრე ნიშნის ამომცნობი ე.წ „ჭკვიანი კამერების“ შსს-ს ვიდეომეთვალყურეობის ერთიან ქსელში ჩართვა
	ვინაიდან საქართველოს შინაგან საქმეთა სამინისტრო ვერ იქნება პასუხისმგებელი ადგილობრივი მუნიციპალიტეტების მიერ
შესაძენი კამერების რაოდენობაზე, შინაგან საქმეთა სამინისტროს სსიპ - საზოგადოებრივი უსაფრთხოების მართვის ცენტრი „112“ იღებს ვალდებულებას, სამინისტროს ვიდეო მეთვალყურეობის ერთიან ქსელში ჩართოს, მუნიციპალიტეტების მიერ შესყიდული სახელმწიფო სანომრე ნიშნის ამომცნობი არა 64 ე.წ „ჭკვიანი კამერა“, არამედ სახელმწიფო სანომრე ნიშნის ამომცნობი ყველა ე.წ. „ჭკვიანი კამერა“, მას შემდეგ, რაც ვიდეოკამერების შესყიდვას და ლოკალური ქსელის მოწყობას უზრუნველყოფს შესაბამისი მუნიციპალიტეტი.
	საქართველოს შინაგან საქმეთა სამინისტრო
	გათვალისწინებულია

ინდიკატორი შეიცვალა შინაგან საქმეთა სამინისტროს მიერ მოწოდებული შენიშვნის შესაბამისად

	5
	აქტივობა 2.4.4. 
არამოტორიზებული საშუალებებისა და საზოგადოებრივი ტრანსპორტის გადადგილებისთვის ადაპტირებული გზების, სხვა გზების, მათზე მოძრაობის მიმართულებების და განთავსებული საგზაო ინფრასტრუქტურის დიგიტალიზაცია.


	აქტივობის სტატუსი:  შესრულებულია. 
საჯარო რეესტრი Google-თან თანამშრომლობს პარტნიორობის პროგრამის (Map Content Partners Program ) ფარგლებში, რაც Google-ის ინტერაქტიულ რუკაზე - Google Maps ავტორიტეტული ორგანოს მიერ მონაცემების სისტემურ ატვირთვას გულისხმობს.  Google-მხრიდან განსაზღვრულია მენეჯერი, საკონტაქტო პირი, ვისთანაც შეგვიძლია კომუნიკაცია ელ-ფოსტის საშუალებით.
არსებული მდგომარეობით, Google-ზე

· ატვირთული და გამოქვეყნებულია 2 მუნიციპალიტეტის გეომონაცემები (გზათა ქსელი, შენობა-ნაგებობები, მისამართები, ინტერესის ობიექტები - PoI – Points of Intersts, ინტერესის ობიექტები სატრანსპორტო ინფრასტრუქტურის ობიექტებსაც მოიცავს);

· ატვირთულია მთელი საქართველოს გზათა ქსელი დაახლოებით 104 000 კმ. ამ ეტაპზე მონაცემები არ არის გამოქვეყნებული, მაგრამ Google-ის წარმომადგენლის ინფორმაციით, მალე გამოქვეყნდება;

რაც შეეხება მონაცემების პერიოდულ განახლებას Google-ის ინტერაქტიულ რუკაზე, საჯარო რეესტრის მიერ ახალი ორთოფოტოგეგმების წარმოების შესაბამისად მიმდინარეობს გეომონაცემთა უწყვეტი განახლება მუნიციპალიტეტების მიხედვით. განახლებული მონაცემები Google-ის პარტნიორობის პროგრამის ფარგლებში შესაბამისი პერიოდულობით აიტვირთება.
	საქართველოს იუსტიციის სამინისტრო
	გათვალისწინებულია

აქტივობა ამოღებულ იქნა სამოქმედო გეგმიდან

	
	
	
	
	

	სამთავრობო პროგრამით მიღებული კომენტარების ცხრილი

	1
	აქტივობა 3.2.1
მოწყობილობებისთვის საჭირო სქემების სტანდარტების, ნორმების და მარკირებების (ეტიკეტირების) შექმნა.
	აქტივობის აღწერაში სიტყვა მარკირება უნდა შეიცვალოს  სავალდებულო ენერგოეტიკეტირებით
	საქართველოს ეკონომიკისა და მდგრადი განვითარების სამინისტრო
	გათვალისწინებულია


	2
	აქტივობა 3.2.1
მოწყობილობებისთვის საჭირო სქემების სტანდარტების, ნორმების და მარკირებების (ეტიკეტირების) შექმნა.
	აქტივობის გრაფებში კავშირი საქართველო-ევროკავშირის ასოცირების შესახებ შეთანხმებასთან და მდგრადი განვითარების მიზნებთან (SDG) და შედეგის ინდიკატორი - მითითებული ერთ-ერთი დირექტივა  2010/30/EU უნდა შეიცვალოს 2017/1369  EU რეგულაციით.
	საქართველოს ეკონომიკისა და მდგრადი განვითარების სამინისტრო
	გათვალისწინებულია


	3
	აქტივობა 3.2.1
მოწყობილობებისთვის საჭირო სქემების სტანდარტების, ნორმების და მარკირებების (ეტიკეტირების) შექმნა.
	აქტივობის ერთ-ერთ ინდიკატორთან -   2026 წლისთვის საყოფაცხოვრებო ტექნიკის ენერგოეფექტურობისთვის შექმნილი სქემის მიხედვით, ბაზარზე მარკირებული პროდუქტების პროცენტული წილი შეადგენს მთელი პროდუქტების 100%-ს. - დაკავშირებით შემდეგი კომენტარი გაკეთდა:
100% შესაბამისობის უზრუნველყოფა ობიექტურად მიუღწეველია. ამ ნაწილში მსგავსი ინდიკატორი უმჯობესია ამოვიღოთ, რამდენადაც კონკრეტული პროცენტული მაჩვენებლის განსაზღვრა ვერ განხორციელდება.
	საქართველოს ეკონომიკისა და მდგრადი განვითარების სამინისტრო
	გათვალისწინებულია


ინდიკატორი ამოღებულია

	4
	აქტივობა 3.2.3
„ვარვარა“ ნათურებთან დაკავშირებით  საინფორმაციო კამპანიის ჩატარება.

	აქტივობის აღწერასთან დაკავშირებით გაკეთდა შემდეგი კომენტარი:
აღნიშნული მიზნის უზრუნველყოფა შეუძლებელია. ჯობს ჩაიწეროს 3.2.4 პუნქტის ფორმულირებით.
	საქართველოს ეკონომიკისა და მდგრადი განვითარების სამინისტრო
	გათვალისწინებულია


აღწერა ჩასწორდა კომენტარის შესაბამისად

	5
	აქტივობა 3.2.1
მოწყობილობებისთვის საჭირო სქემების სტანდარტების, ნორმების და მარკირებების (ეტიკეტირების) შექმნა.
	აქტივობასთან დაკავშირებით გაკეთდა შემდეგი კომენტარი:
იმ სფეროში სადაც არსებობს საერთაშორისო ან/და ევროპული სტანდარტი საქართველოს სტანდარტის შემუშავება არ ხდება. საჭიროებს დაზუსტებას
	საქართველოს ეკონომიკისა და მდგრადი განვითარების სამინისტრო
	გათვალისწინებულია

აქტივობის აღწერაში მითითებულია, რომ საუბარი მიდის ევროპული სტანდარტების გადმოტანაზე და აქტივობა არ მოიაზრებს ახალი ეროვნული სტანდარტის შექმნას.

	6
	აქტივობა 3.2.1
მოწყობილობებისთვის საჭირო სქემების სტანდარტების, ნორმების და მარკირებების (ეტიკეტირების) შექმნა.
	აქტივობის აღწერის ნაწილთან დაკავშირებით - ამ მიზნით,  უნდა ითარგმნოს და მიღებულ იქნას შერჩეული საყოფაცხოვრებო ტექნიკის ენერგოეტიკკეტირებისტესტირების შესაბამისი ევროპული (CEN) და საერთაშორისო სტანდარტები. - გაკეთდა შემდეგიკომენტარი
სტანდარტების მიღებისათვის სავალდებულო მოთხოვნას არ წამოადგენს მისი თარგმნა.
თარგმნის პროცედურები ეხება მხოლოდ იმ სტანდარტებს რომლებიც სხვადასხვა პრიორიტეტების/მოთხოვნების შესრულებისათვის საჭიროებს თარგმნასა და შესაბამისი ტექნიკური კომიტეტის ჩართულობით მიღებას.  მნიშვნელოვანია განისაზღვროს სათარგმნი სტანდარტების სია და თარგმნაზე პასუხისმგებელი ორგანო, შესაბამისი დაფინანსების წყარო.
	საქართველოს ეკონომიკისა და მდგრადი განვითარების სამინისტრო
	გათვალისწინებულია


აქტივობის აღწერის შესაბამისი ნაწილი ამოღებულ იქნა.

	7
	აქტივობა 6.1.3
რეგიონული არასახიფათო ნაგავსაყრელების მოწყობა
	აქტივობის აღწერის შემდეგ ნაწილთან დაკავშირებით - 2030 წლის ბოლომდე  მოეწყობა სტაბდარტების შესაბამისი  7 რეგიონული არასახიფათო ნაგავსაყრელი - გაკეთდა კომენტარი:
მიზანშეწონილია დაკონკრეტდეს სტანდარტ(ებ)ი.
	საქართველოს ეკონომიკისა და მდგრადი განვითარების სამინისტრო
	გათვალისწინებულია


	8
	აქტივობა 3.3.5. ყველაზე უფრო დიდი ემისიების მქონე საცხოვრებელი ამხანაგობების და მოწყვლადი ჯგუფების შენობების ფონდის შესწავლა და მოდერნიზაციის პროგრამის შემუშავება
	აქტივობაში მითითებულ შენობების ფონდთან დაკავშირებით გაკეთდა შემდეგი კომენტარი:
დასაზუსტებელია რა შენობების ფონდზეა საუბარი, არსებობს თუ არა ეს უკანასკნელი, რომლის ფარგლებშიც უნდა განხორციელდეს კვლევა/გეგმის/ანგარიშის შედგენა თუ ამ აქტივობ(ებ)ის ფარგლებში უნდა შეიქმნას „შენობების ფონდი“.
	საქართველოს ეკონომიკისა და მდგრადი განვითარების სამინისტრო
	გათვალისწინებულია

ამ ეტაპზე არსებობს შენობების რეესტრი, თუმცა „შენობების ფონდის“ განსაზღვრა მათ შორის მოცემული აქტივობით განსაზღვრული ქმედებების დახმარებით უნდა შეიქმნას.

	9
	აქტივობა 3.4.4 შენობათა ფონდის ყოვლისმომცვლეი ტექნიკურ-ეკონომიკური კვლევის გეგმის შემუშავება
	აქტივობაში მითითებულ შენობების ფონდთან დაკავშირებით გაკეთდა შემდეგი კომენტარი:
დასაზუსტებელია რა შენობების ფონდზეა საუბარი, არსებობს თუ არა ეს უკანასკნელი, რომლის ფარგლებშიც უნდა განხორციელდეს კვლევა/გეგმის/ანგარიშის შედგენა თუ ამ აქტივობ(ებ)ის ფარგლებში უნდა შეიქმნას „შენობების ფონდი“.
	საქართველოს ეკონომიკისა და მდგრადი განვითარების სამინისტრო
	გათვალისწინებულია

ამ ეტაპზე არსებობს შენობების რეესტრი, თუმცა „შენობების ფონდის“ განსაზღვრა მათ შორის მოცემული აქტივობით განსაზღვრული ქმედებების დახმარებით უნდა შეიქმნას.

	10
	აქტივობა 3.2.1. მოწყობილობებისთვის საჭირო სქემების სტანდარტების, ნორმების და მარკირებების (ეტიკეტირების) შექმნა.
	აქტივობაში მითითებულია, რომ  2026 წლამდე შექმნილია საყოფაცხოვრებო ტექნიკის ენერგოეფექტურობისთვის ხელშემწყობი 9 სქემა. აღნიშნულთან მიმართებით დასაკონკრეტებელია უშუალოდ რა სქემებზეა გადამისამართება. თუ აქ იგულისხმება ეკონომიკის სამინისტროს ენერგოეფექტურობის დეპარტამენტის მიერ შემუშავებული ტექნიკური რეგლამენტების პროექტები საყოფაცხოვრებო ტექნიკის ეტიკეტირებასთან დაკავშირებით, მიზანშეწონილია კონკრეტულად მიეთითოს შესაბამისი სამართლებრივი აქტების პროექტების სახელწოდება.

	საქართველოს ეკონომიკისა და მდგრადი განვითარების სამინისტრო
	გათვალისწინებულია


საუბარია არის სწორედ იგულისხმება ეკონომიკის სამინისტროს ენერგოეფექტურობის დეპარტამენტის მიერ შემუშავებული ტექნიკური რეგლამენტების პროექტებზე. მოცემული პროექტების დასახელებები დამატებულია Footnote-ის სახით

	11
	აქტივობა 1.1.4. 200 მგვტ.სთ ენერგიის შემნახველი ბატარეის სისტემის (BESS) მონტაჟი ქსანის ქვესადგურზე.
	პროექტით წარმოდგენილი სამოქმედო გეგმის 1.1.4 აქტივობით გათვალისწინებული ღონისძიების დაფინანსების თაობაზე გადაწყვეტილება მიღებული იქნება საქართველოს მთავრობის 2023 წლის 16 თებერვლის N65 დადგენილებით დამტკიცებული საინვესტიციო/კაპიტალური პროექტების მართვის მეთოდოლოგიის შესაბამისად. ამასთან, სამოქმედო გეგმით გათვალისწინებული ღონისძიებების დაფინანსება უნდა განხორციელდეს წლიური ბიუჯეტით და ქვეყნის ძირითადი მონაცემების და მიმართულებების დოკუმენტით განსაზღვრული ასიგნებების და რიცხოვნობის ფარგლებში. - ხუციშვილი ლაშა (მინისტრი);
	საქართველოს ფინანსთა სამინისტრო
	გათვალისწინებულია


	12
	აქტივობა 1.1.1 ქარის ენერგიიდან ელექტროენერგიის გამომუშავების ტექნიკური და პროცედურული მხარდაჭერის სამუშაოები.
	აქტივობის შედეგის ინდიკატორში წერია - 2026  წლამდე აშენებულია ქარის ელექტრო სადგურები ჯამური დადგმული სიმძლავრით: 28 მგვტ.
კომენტარი - რომელ წლამდე განხორციელდება აქტივობა ეს დაზუსტებულია „შესრულების ვადის“ გრაფაში. შესაბამისად აღნიშნულის მითითება დამატებით, აქტივობებთან აღარ არის საჭიროა. აღნიშნული გასათავლისწინებელია ყველა აქტივობასთან მიმართებით
	საქართველოს მთავრობის ადმინისტრაცია
	გათვალისწინებულია

შედეგის ინდიკატორში წელი ამოღებულია

	13
	აქტივობა 1.1.1 ქარის ენერგიიდან ელექტროენერგიის გამომუშავების ტექნიკური და პროცედურული მხარდაჭერის სამუშაოები.
	დადასტურების წყაროში მითითებულია  საქართველოს გადამცემი ქსელის განვითარების ათწლიანი გეგმა .
კომენტარი - ეს როგორ დაადასტურებს აქტივობის შესრულებას?
	საქართველოს მთავრობის ადმინისტრაცია
	გათვალისწინებულია

შეიცვალა დადასტურების წყარო

	14
	აქტივობა 1.1.1 ქარის ენერგიიდან ელექტროენერგიის გამომუშავების ტექნიკური და პროცედურული მხარდაჭერის სამუშაოები.
	აქტივობის აღწერაში მოცემულ შენიშვნასთან დაკავშირებით გაკეთდა შემდეგი კომენტარი:
აქტივობაში სიმძლავრე არ არის გაწერილი. აქ რა იგულისხმება? იგივე ყველა მსგავს შემთხვევაში
	საქართველოს მთავრობის ადმინისტრაცია
	გათვალისწინებულია

ამოღებულია შენიშვნა

	15
	აქტივობა 1.1.2. მზის ენერგიიდან ელექტროენერგიის გამომუშავების ტექნიკური და პროცედურული მხარდაჭერის სამუშაოები.
	დადასტურების წყაროში მითითებულია  საქართველოს გადამცემი ქსელის განვითარების ათწლიანი გეგმა .
კომენტარი - ეს როგორ დაადასტურებს აქტივობის შესრულებას?
	საქართველოს მთავრობის ადმინისტრაცია
	გათვალისწინებულია

შეიცვალა დადასტურების წყარო

	16
	აქტივობა 1.1.3. ჰიდროელექტროსადგურების ტექნიკური და პროცედურული მხარდაჭერის სამუშაოები.
	დადასტურების წყაროში მითითებულია  საქართველოს გადამცემი ქსელის განვითარების ათწლიანი გეგმა .
კომენტარი - ეს როგორ დაადასტურებს აქტივობის შესრულებას?
	საქართველოს მთავრობის ადმინისტრაცია
	გათვალისწინებულია

შეიცვალა დადასტურების წყარო

	17
	აქტივობა 1.1.4. 200 მგვტ.სთ ენერგიის შემნახველი ბატარეის სისტემის (BESS) მონტაჟი ქსანის ქვესადგურზე.
	დადასტურების წყაროში მითითებულია ტექნიკურ-ეკონომიკური კვლევა.
კომენტარი: კვლევა როგორ დაადასტურებს დამონტაჟდა თუ არა? იქნებ ისეთი დადასტურების წყარო ჩაიწეროს, რომელიც დოკუმენტურად დაადასტურებს დამონტაჟების ფაქტს.
	საქართველოს მთავრობის ადმინისტრაცია
	გათვალისწინებულია

შეიცვალა დადასტურების წყარო

	18
	აქტივობა 1.4.1. საქართველოს ენერგეტიკის და კლიმატის ეროვნული ინტეგრირებული გეგმა
	შედეგის ინდიკატორში მითითებულია წელი.
კომენტარი: ეს აღარ არის საჭირო. იგივე ყველა დანარჩენ შემთხვევებში
	საქართველოს მთავრობის ადმინისტრაცია
	გათვალისწინებულია

	19
	აქტივობა 1.4.1. საქართველოს ენერგეტიკის და კლიმატის ეროვნული ინტეგრირებული გეგმა
	დადასტურების წყაროში მითითებულია საქართველოს ეკონომიკისა და მდგრადი განვითარების სამინიტროს წლიური ანგარიში.
კომენტარი:
თავად დოკუმენტი უკეთესი დადასტურების წყარო იქნებოდა
	საქართველოს მთავრობის ადმინისტრაცია
	გათვალისწინებულია

	20
	აქტივობა 1.4.2 საქართველოს მწვანე ეკონომიკის განვითარებისთვის ერთიანი გრძელვადიანი მულტისექტორული სტრატეგიული დოკუმენტების შემუშავება.
	აქტივობის შედეგის ინდიკატორი ჩამოყალიბდეს შემდეგნაირად:
2026 წლამდე შემუშავებულია და დამტკიცებულია საქართველოს მწვანე ზრდის სტრატეგია და მისი განხორციელების სამოქმედო გეგმა
	საქართველოს მთავრობის ადმინისტრაცია
	გათვალისწინებულია

	21
	აქტივობა 1.4.3. მწვანე წყალბადის სტრატეგიის, სამოქმედო გეგმისა და გზამკვლევის შემუშავება
	აქტივობის შედეგის ინდიკატორი ჩამოყალიბდეს შემდეგნაირად:
შემუშავებულია მწვანე წყალბადის სტრატეგია, მისი განხორციელების  სამოქმედო გეგმა და გზამკვლევი
	საქართველოს მთავრობის ადმინისტრაცია
	გათვალისწინებულია

	22
	აქტივობა 1.4.3. მწვანე წყალბადის სტრატეგიის, სამოქმედო გეგმისა და გზამკვლევის შემუშავება
	დადასტურების წყაროში მითითებულია საქართველოს ეკონომიკისა და მდგრადი განვითარების სამინიტროს წლიური ანგარიში.
კომენტარი:
თავად დოკუმენტი უკეთესი დადასტურების წყარო იქნებოდა
	საქართველოს მთავრობის ადმინისტრაცია
	გათვალისწინებულია

	23
	აქტივობა 2.1.2. სატრანსპორტო საშუალებების გამონაბოლქვის გზებზე კონტროლი.
	ინდიკატორიდან გამომდინარე მიზანშეწონილია ჩამოყალიბდეს შემდეგნაირდ:
„სატრანსპორტო საშუალებების გამონაბოლქვის გზებზე კონტროლი.ს გაძლიერების მიზნით, ავტომობილების გამონაბოლქვის გამზომი საველე საზომი მოწყობილობით აღჭურვილი ეკიპაჟების დამატება“
	საქართველოს მთავრობის ადმინისტრაცია
	გათვალისწინებულია

	24
	აქტივობა 2.1.2. სატრანსპორტო საშუალებების გამონაბოლქვის გზებზე კონტროლი.
	მიზანშეწონილია სამინისტრო გადავიდეს პასუხისმგებელ უწყების გრაფაში და მას შემდეგ მიეთითოს მისი დაქვემდებარებული დეპარტამენტი
	საქართველოს მთავრობის ადმინისტრაცია
	გათვალისწინებულია

	25
	აქტივობა 2.1.3. ელექტრომობილების გამოყენების წახალისებისთვის დამატებითი ოპტიმალური საგადასახადო შეღავათების ალტერნატივების იდენტიფიცირება ხარჯ-სარგებლიანობის ანალიზის საფუძველზე.
	გასამართია აქტივობის დასახელება
	საქართველოს მთავრობის ადმინისტრაცია
	გათვალისწინებულია

	26
	აქტივობა 2.1.3. ელექტრომობილების გამოყენების წახალისებისთვის დამატებითი ოპტიმალური საგადასახადო შეღავათების ალტერნატივების იდენტიფიცირება ხარჯ-სარგებლიანობის ანალიზის საფუძველზე.
	პარტნიორ უწყებებში მითითებულ ერთეულებთან დაკავშირებით დამატებითი ინფორმაცია იყო მითითებული
ეს ბუნდოვანია რას გულისხმობს პარტნიორი უწყების გრაფაში
	საქართველოს მთავრობის ადმინისტრაცია
	გათვალისწინებულია

	27
	აქტივობა 2.3.2. ბათუმის მდგრადი ურბანული მობილობის გეგმით და ბათუმის ველოგადაადგილების გენერალური გეგმით გათვალისწინებული ღონისძიებების განხორციელება
	პასუხისმგებელ უწყებაში მითითებულია ბათუმის მუნიციპალიტეტი
კომენტარი: რამდენად არი მათთან შეთანხმებული. იგივე ყველა დანარჩენ შემთხვევაში
	საქართველოს მთავრობის ადმინისტრაცია
	გათვალისწინებულია

აღნიშნული აქტივობები შეთანხმებულია ყველა დაინტერესებულ მხარესთან, განსაკუთრებით ვინც აღმასრულებელ ან პარტნიორ ორგანიზაციებშია მითითებული

	აქტივობა 2.3.3. საზოგადოებრივი ტრანსპორტის ქსელის გაფართოვება ქ, რუსთავის მუნიციპალიტეტში
	კომენტარი;
საკმარისია შედეგის ინდიკატორში მხოლოდ პირველი ინდიკატორის დატოვება
	საქართველოს მთავრობის ადმინისტრაცია
	გათვალისწინებულია


	29
	აქტივობა 2.3.4. საზოგადოებრივი ტრანსპორტის ქსელის გაფართოვება ქ, ქუთაისის მუნიციპალიტეტში
	კომენტარი;
საკმარისია შედეგის ინდიკატორში მხოლოდ პირველი ინდიკატორის დატოვება
	საქართველოს მთავრობის ადმინისტრაცია
	გათვალისწინებულია


	30
	აქტივობა 3.1.2. შენობების ენერგოეფექტურობაზე კანონქვემდებარე ნორმატიული აქტების შექმნა, დამტკიცება და განხორციელება
	აქტივობის დასახელებაში  განხორციელების დატოვება ზედმეტია
	საქართველოს მთავრობის ადმინისტრაცია
	გათვალისწინებულია

	აქტივობა 3.2.2. ენერგოეფექტურობის შესახებ საზოგადოებრივი ცნობიერების ამაღლებისთვის პროგრამების განხორციელება.
	აქტივობის ინდიკატორებთან დაკავშირებით:
მიზანშეწონილია ინდიკატორში ჩაიწეროს კონკრეტულად რა განხორციელდა საინფორმაციო კამპანიის ფარგლებში.
	საქართველოს მთავრობის ადმინისტრაცია
	არ არის გათვალისწინებული

ვინაიდან საინფორმაციო კამპანიების ელემენტები შეიძლება შეიცვალოს არ რამე დაემატოს, რის გამოც ამ ეტაპზე არ არის მიზანშეწონილი ჩაიწეროს კონკრეტულად საინფორმაციო კამპანიების ელემენტებზე. თუმცა ამაზე ინფორმაცია მოცემული იქნება ანგარიშებში.

	32
	აქტივობა 3.2.3. „ვარვარა“ ნათურებთან დაკავშირებით  საინფორმაციო კამპანიის ჩატარება.
	აქტივობის ინდიკატორებთან დაკავშირებით:
მიზანშეწონილია ინდიკატორში ჩაიწეროს კონკრეტულად რა განხორციელდა საინფორმაციო კამპანიის ფარგლებში.
	საქართველოს მთავრობის ადმინისტრაცია
	არ არის გათვალისწინებული

ვინაიდან საინფორმაციო კამპანიების ელემენტები შეიძლება შეიცვალოს არ რამე დაემატოს, რის გამოც ამ ეტაპზე არ არის მიზანშეწონილი ჩაიწეროს კონკრეტულად საინფორმაციო კამპანიების ელემენტებზე. თუმცა ამაზე ინფორმაცია მოცემული იქნება ანგარიშებში.

	33
	აქტივობა 3.2.4. მზის ენერგიით წყლის გაცხელების შესახებ საინფორმაციო კამპანიების განხორციელება.
	აქტივობის ინდიკატორებთან დაკავშირებით:
მიზანშეწონილია ინდიკატორში ჩაიწეროს კონკრეტულად რა განხორციელდა საინფორმაციო კამპანიის ფარგლებში.
	საქართველოს მთავრობის ადმინისტრაცია
	არ არის გათვალისწინებული

ვინაიდან საინფორმაციო კამპანიების ელემენტები შეიძლება შეიცვალოს არ რამე დაემატოს, რის გამოც ამ ეტაპზე არ არის მიზანშეწონილი ჩაიწეროს კონკრეტულად საინფორმაციო კამპანიების ელემენტებზე. თუმცა ამაზე ინფორმაცია მოცემული იქნება ანგარიშებში.

	აქტივობა 3.3.1. საჯარო დაწესებულების მფლობელობა/ სარგებლობაში არსებულ შენობებში ენერგოეფექტური განათების მონტაჟი.
	აქტივობის შედეგის ინდიკატორია:
2026 წლისთვის ყველა საჯარო შენობისთვის შეძენილ ახალ ნათურებში ენერგოეფექტური ნათურების წილი გაზრდილია 100%-მდე.
კომენტარი: რამდენ საჯარო დაწესებულებაში დამონტაჟდა ეს იქნებოდა ინდიკატორი
	საქართველოს მთავრობის ადმინისტრაცია
	არ არის გათვალისწინებული

საჯარო დაწესებულებების რიცხვი წლების განმავლობაში შეიძლება შეიცვალოს, რის გამოც ინდიკატორის შესრულება შესაძლოა გართულდეს. ამიტომ უმჯობესია ინდიკატორი არსებული ფორმულირებით დარჩეს

	35
	აქტივობა 3.3.2. სასკოლო შენობებში გარე შემომზღუდი კონსტრუქციის  გაუმჯობესება, სკოლებში ენერგოეფექტური ნათურების დამონტაჟება, მყარი საწვავის გამათბობლების გაუმჯობესება/ჩანაცვლება.

	ყოველწლიურად სკოლების 10% ახორციელებს ენერგოეფექტურობის სამი ინიციატივიდან - გარე შემომზღუდი კონსტრუქციის გაუმჯობესება, ენერგოეფექტური ნათურების დამონტაჟება და მყარი საწვავის გამათბობლის ჩანაცვლება - სულ მცირე, ერთს.
კომენტარი - დასაკონკრეტებელია და გასამართია
	საქართველოს მთავრობის ადმინისტრაცია
	გათვალისწინებულია

	36
	აქტივობა 3.3.3. საჯარო სექტორის შენობების ენერგოეფექტური მოდერნიზაცია და ენერგეტიკული მახასიათებლების სერტიფიკატის მიღების გეგმის მომზადება
	აქტივობის ინდიკატორებია:
2026 წლამდე შემუშავებულია ენერგეტიკული მახასიათებლების სერტიფიკატის მიღების  გეგმა, რომელიც მოიცვას მოდერნიზებული საჯარო შენობების ფართობს (კვ.მ), ასევე მოდერნიზებული  შენობების პროცენტულ წილს შენობების რეესტრში მითითებულ მთლიან ფართობთან მიმართებაში.
წელიწადში შენობების განახლების სამიზნე მაჩვენებელია 3% რეესტრში მითითებულ მთლიან ფართობთან მიმართებაში.
კომენტარი: დასაკონკრეტებლი იქნება, მას შემდეგ რაც დაკონკრეტდება აქტივობა
	საქართველოს მთავრობის ადმინისტრაცია
	გათვალისწინებულია

	აქტივობა 4.1.2 ელექტროენერგიის გადაცემისა და განაწილების სექტორში ელერგაზების გაუმჯობესებული აღრიცხვა
	დაფინანსების წყაროს ოდენობაში მითითებულია სიტყვა გრანტი
კომენტარი: სიტყვა გრანტი აღარ არის საჭირო
	საქართველოს მთავრობის ადმინისტრაცია
	გათვალისწინებულია

	აქტივობა 5.1.1. მსხვილფეხა რქოსანი პირუტყვის ენტერული (ნაწლავური) ფერმენტაციის შედეგად წარმოქმნილი ემისიების შემცირების მიზნით, საკვები რაციონის შედგენის
მეთოდოლოგიის შემუშავება და სარეკომენდაციო კამპანიის წარმოება.
	აქტივობის შედეგის ინდიკატორთან დაკავშირებით კომენტარი:

მოიცავდეს მაგივრად „მოიცავს“. უკვე შედეგს უნდა აჩვენებდეს ინდიკატორი
	საქართველოს მთავრობის ადმინისტრაცია
	გათვალისწინებულია

	აქტივობა 5.1.1. მსხვილფეხა რქოსანი პირუტყვის ენტერული (ნაწლავური) ფერმენტაციის შედეგად წარმოქმნილი ემისიების შემცირების მიზნით, საკვები რაციონის შედგენის
მეთოდოლოგიის შემუშავება და სარეკომენდაციო კამპანიის წარმოება.
	პარტნიორის გრაფასთან დაკავშირებით კომენტარი:
დოკუმენტი ვერ იქნება პარტნიორი უწყება. სავარაუდოდ მექანიკური შეცდომაა.
	საქართველოს მთავრობის ადმინისტრაცია
	გათვალისწინებულია

	პარტნიორ უწყებად განსაზღვრულია საქართველოს რეგიონული განვითარებისა და ინფრასტრუქტურის სამინისტრო. იმ ფაქტის გათვალისწინებით, რომ ენერგოეფექტურობის, მათ შორის, შენობების ენერგოეფექტურობის მარეგულირებელი ეროვნული კანონმდებლობის შესაბამისად, საჯარო შენობების ენერგოეფექტურობის უზრუნველყოფა შესაბამისი საჯარო უწყების ვალდებულებაა, მიზანშეწონილია, საქართველოს რეგიონული განვითარებისა და ინფრასტრუქტურის სამინისტროს ნაცვლად პარტნიორ უწყებად განსაზღვრულ იქნეს ყველა საჯარო უწყება. შესაბამისად, აღნიშნულ გრაფაში მიზანშეწონილია ჩაიწეროს „ყველა საჯარო უწყება“ და შესაბამისად ამოღებულ/დაკორექტირებულ იქნეს სახელმწიფო ბიუჯეტის პროგრამული კოდი.
	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია

	74
	აქტივობა 3.3.2. სასკოლო შენობებში გარე შემომზღუდი კონსტრუქციის გაუმჯობესება, სკოლებში ენერგოეფექტური ნათურების დამონტაჟება, მყარი საწვავის გამათბობლების გაუმჯობესება/ჩანაცვლება
	დაფინანსების წყაროდ მითითებული სახელმწიფო ბიუჯეტის კოდი (25 03 06) მინიჭებული აქვს ბაკურიანის მუნიციპალური სერვისების პროექტს, რომელიც ხორციელდება ევროპის რეკონსტრუქციისა და განვითარების ბანკის (EBRD) დაფინანსებით. აღსანიშნავია, რომ პროექტი არ ითვალისწინებს აღნიშნული აქტივობით (3.3.2.) დაგეგმილ სამუშაოებს, კერძოდ, სასკოლო შენობებში გარე შემომზღუდი კონსტრუქციის გაუმჯობესებას, სკოლებში ენერგოეფექტური ნათურების დამონტაჟებასა და მყარი საწვავის გამათბობლების გაუმჯობესება/ჩანაცვლებას. შესაბამისად, ხსენებული აქტივობა ამოღებულ უნდა იქნეს სამოქმედო გეგმის პროექტიდან. 
	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია


აქტივობა ამოღებულია სამოქმედო გეგმის პროექტიდან

	აქტივობები
 6.1.1 ოფიციალური (უნებართვო) არასახიფათო ნაგავსაყრელების დახურვა; 6.1.3
რეგიონული არასახიფათო ნაგავსაყრელების მოწყობა; 
 6.1.5 ქ. ფოთის არასახიფათო ნარჩენების ნაგავსაყრელზე აირების მართვის სისტემის მოწყობა
	აღნიშნულ საკითხებთან დაკავშირებით, დანართის სახით წარმოგიდგენთ აღნიშნული აქტივობების დაკორექტირებულ ვარიანტს.

	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია


აქტივობები დაკორექტირდა მოწოდებული დოკუმენტების შესაბამისად

	76
	აქტივობა 6.3.1. ურბანული ჩამდინარე წყლების გამწმენდი ნაგებობების მშენებლობა
	აქტივობა მიზანშეწონილია დაკორექტირდეს შპს „საქართველოს გაერთიანებული წყალმომარაგების კომპანიის“ მიერ წარმოდგენილ ვარიანტის შესაბამისად

	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია

აქტივობები დაკორექტირდა მოწოდებული დოკუმენტების შესაბამისად

	77
	აქტივობა 3.4.5. შენობების ენერგოეფექტური ტექნოლოგიების სახელმწიფო სუბსიდირების პროგრამის შემუშავება (ორივე - მიწოდების და მოთხოვნის მხარისთვის)
	პარტნიორ უწყებად განსაზღვრულია ადგილობრივი მერიები. იმის გათვალისწინებით, რომ კანონმდებლობა არ იცნობს ტერმინს „ადგილობრივი მერიები“, მიზანშეწონილია ადგილობრივი მერიების ნაცვლად გამოყენებულ იქნეს „მუნიციპალიტეტის მერია“.

	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია


	78
	აქტივობა 6.1.1. აქტივობასთან ოფიციალური არსებული არასახიფათო ნაგავსაყრელების დახურვა
	შემდეგი შენისვნები:
1)საქართველოს რეგიონული განვითარებისა და ინფრასტრუქტურის სამინისტრო განსაზღვრულია როგორც პასუხისმგებელ, ისე პარტნიორ უწყებად. რეკომენდებულია, სამინისტრო მითითებულ იქნეს მხოლოდ ღონისძიების განხორციელებაზე პასუხისმგებელი უწყების გრაფაში (შპს „საქართველოს მყარი ნარჩენების მართვის კომპანიასთან ერთად“). 
2) მიზანშეწონილია, დადასტურების წყაროს გრაფაში, „შპს „საქართველოს მყარი ნარჩენების მართვის კომპანიის“ წლიური ანგარიშის ნაცვლად“, მიეთითოს „საქართველოს რეგიონული განვითარებისა და ინფრასტრუქტურის სამინისტროს ანგარიში“, ან ორივე ერთად. 3) მიზანშეწონილია აქტივობა 6.1.1 ჩამოყალიბდეს შემდეგი რედაქციით: „ოფიციალური, არსებული არასახიფათო ნარჩენების ნაგავსაყრელების დახურვა“.
	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია


	79
	აქტივობა 6.1.2. სტიქიური ნაგავსაყრელების ინვენტარიზაცია და დახურვა
	საქართველოს რეგიონული განვითარებისა და ინფრასტრუქტურის სამინისტრო და შპს „საქართველოს მყარი ნარჩენების მართვის კომპანია“ განსაზღვრულია აქტივობის პარტნიორ უწყებად. იმ ფაქტის გათვალისწინებით, რომ სტიქიურ ნაგავსაყრელებთან დაკავშირებული ქმედებების განხორციელება სცილდება სამინისტროსა და კომპანიის უფლებამოსილებას, მიზანშეწონილია ისინი ამოღებულ იქნენ პარტნიორი უწყებების ჩამონათვალიდან.
	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია


	80
	აქტივობა 6.1.3. რეგიონული არასახიფათო ნაგავსაყრელების მოწყობა
	შემდეგი შენიშევნები;
1) საქართველოს რეგიონული განვითარებისა და ინფრასტრუქტურის სამინისტრო განსაზღვრულია როგორც პასუხისმგებელ, ისე პარტნიორ უწყებად. რეკომენდებულია, სამინისტრო მითითებულ იქნეს მხოლოდ ღონისძიების განხორციელებაზე პასუხისმგებელი უწყების გრაფაში (შპს „საქართველოს მყარი ნარჩენების მართვის კომპანიასთან ერთად“); 
2) დადასტურების წყაროს გრაფაში მითითებულია მხოლოდ შპს „საქართველოს მყარი ნარჩენების მართვის კომპანიის“ ანგარიში, მიუხედავად იმ გარემოებისა, რომ ღონისძიების განხორციელებაზე პასუხისმგებელ უწყებად აჭარის ავტონომიური რესპუბლიკის მთავრობაც არის მითითებული. აღნიშნულის გათვალისწინებით, მიზანშეწონილია აქტივობის დადასტურების წყაროს გრაფაში დაემატოს აჭარის ავტონომიური რესპუბლიკის მთავრობის ანგარიში. ამასთან, იგივე გრაფაში, „შპს „საქართველოს მყარი ნარჩენების მართვის კომპანიის“ წლიური ანგარიშის ნაცვლად“, მიეთითოს „საქართველოს რეგიონული განვითარებისა და ინფრასტრუქტურის სამინისტროს ანგარიში“, ან ორივე ერთად; 
3) ბიუჯეტის გრაფა მოიცავს მხოლოდ შპს „საქართველოს მყარი ნარჩენების კომპანიის“ მიერ განსახორციელებელი აქტივობებისთვის საჭირო ბიუჯეტს. შესაბამისად, მიზანშეწონილია, გადახედილ/დაკორექტირებულ იქნეს 6.1.3. აქტივობის ბიუჯეტის გრაფაც;
4) ტექნიკურად გასასწორებელია 6.1 ამოცანის დაფინანსების წყაროს გრაფა, სადაც ორჯერ არის მითითებული „სახელმწიფო ბიუჯეტი“ როგორც დაფინანსების წყარო; 
5) მიზანშეწონილია აქტივობა 6.1.3 ჩამოყალიბდეს შემდეგი რედაქციით: „რეგიონული არასახიფათო ნარჩენების ნაგავსაყრელების მოწყობა“; 
6) ასევე ამავე აქტივობის დაფინანსების წყაროს გრაფაში „კოდი“ მიზანშეწონილია დაემატოს  კოდი - 250501.
	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია


შენიშვნა: მხედველობაშია მისაღები, რომ აჭარის რესპუბლიკის მთავრობა პასუხისმგებელი უწყებიდან გადავიდა პარტნიორ ორგანიზაციებში, რის გამოც აქტივობის ბიუჯეტი არ საჭიროებს დაკორექტირებას.

	81
	აქტივობა 6.1.6. ბათუმის არასახიფათო ნარჩენების ნაგავსაყრელზე აირების მართვის სისტემის მოწყობა
	პარტნიორი უწყების გრაფაში მითითებულია შპს „საქართველოს მყარი ნარჩენების მართვის კომპანია“. კომპანიის უფლებამოსილების ფარგლების გათვალისწინებით, იგი ამოღებულ უნდა იქნეს პარტნიორი უწყებების სიიდან, რადგან ის არ ოპერირებს აჭარის ტერიტორიაზე.
	საქართველოს რეგიონული განვითარებისა და ინფრასტრუქტურის სამინისტრო
	გათვალისწინებულია

	აქტივობა 6.1.1. აქტივობასთან ოფიციალური არსებული არასახიფათო ნაგავსაყრელების დახურვა

